
ПРЕСС-ТУР

Сонымен қатар, ауыстыру 
жақын арада түзетілетін тех
никалық ақауларға байла
нысты екені, техникалық 
себеп термен ҰБТ тапсыра 
алмаған тәрбиешілер тоқта
тылған сәттен бастап тес
тілеуді жалғастыра ала тыны 
хабарланды.

Бұған дейін Алматыда 14 
сәуір күні мұғалім біліктілік 
тестін тапсыру кезінде қайтыс 
болғаны қызу талқыланып, 
ұлттық біліктілік тестілеуі 
туралы түрлі пікірлер айтыл
ған болатын. Мәселеге қатыс
ты ҚР Білім және ғылым 
министрі Асхат Аймағамбетов 

«Qazaqstan» телеарнасында 
жаңадан шыққан «Жедел желі» 
интерактивті бағдарламасында 
айтты. Министр біліктілік 
тестіне қатысты қоғамдағы 
қа рамақайшы көзқарасқа 
тоқ талып, педагогтерді аттес
та циядан өткізудің маңызын 
түсіндіріп берді.

– Біз Президент тапсырма
сы бойынша тиімділігі төмен 
университеттерді жауып жа
тырмыз. Қоғамда бұған түрлі 
көзқарас бар. Университеттерді 
жапқа нымызды қоғамның бір 
бөлігі қолдайды, ал жабылып 
жатқан университет иелері 
бұған басқаша қарайды. Сол 

сияқты егер мен әріптестеріме 
біліктілік аттестациясын алып 
тастаймыз десем, барлығы 
бөріктерін аспанға атып, қуанар 
еді. Бірақ бізге мұндай арзан 
пиар қажет емес. Біздің кейбір 
шешімдеріміз мұғалімдердің 
көңілінен шығады, кейбір 
мәсе лелер өкінішке қарай 
оларға ұнамайды. Біз қиын ше
шімдерді де қабылдай білуіміз 
керек. Жалтақтау дұрыс емес. 
Бізге керегі – баланың жақсы, 
сапалы білім алуы, – деді 
Асхат Аймағамбетов.

Сондайақ, министр бұл 
жұмыстардың барлығы мек
тептерді сапалы мұғалім
дермен қамтамасыз етуге 
бағыт талғанын алға тартады.

– Егер баламыз жақсы білім 
алсын десек, мұғалімдердің 
бі ліктілігін арттырып, оны 
уақыт өте дәлелдеп отыру 
маңызды. Ұлттық біліктілік 
тесті – мұғалімдердің бес жыл 
да бір рет өзі беретін пән нен 
тест тапсыруы. Мы салы, ма
тематика пәні нің мұғалімі 
ма тематика пәні нің бағ дар
ламасын толық білуі керек. 
Егер ол алтын шыжетінші сы
нып тың бағ дар ламасын біліп, 
тоғы зыншыоныншы сынып 
бағ дарламасын білмесе, онда 
ол қалай мұғалім болып жүр? – 
дейді ведомство басшысы.

Барлығы саналы ұрпақ, 
сапалы білім үшін

Н.Бекежанов атындағы 
облыстық қазақ академиялық 
музыкалық драма театрында 
Мәдениет және спорт ми
нистрлігінің қолдауымен 
«Қазақтың қаһарман қызы» 
атты мерекелік кеш өтті. Рес
публикалық деңгейдегі кон
церт қазақ өнерінде қай та
ланбас із қалдырған тарихи 
тұлғаның ғасырлық мерей
тойына арналды. Құр манғазы 
атындағы Қазақ мем лекеттік 
академиялық ұлт аспаптар 
оркестрінің сүйе мел деуімен 
Роза Бағланова орындаған, 
халыққа кең тара ған, Ұлы 
даланы тербеген әндер 
шырқалды. 

Концертте ұлы әншінің 
репертуарынан орын алған 

композитор Ескендір Хасан
ғалиевтің «Әдеміау», «Асыл 
арман», халық әндері «Ахау, 
керім», «Сәулемай» әуеледі. 
Шәмші Қалдаяқовтың «Ақ
маңдайлым», Нұрғиса Тілен
диевтің «Саржайлау» әндері 
шырқалды. Қазақ өнерінің 
биігінде жүрген әншілер 
Нұрғали Нүсіпжанов, Ал
тынбек Қоразбаев, Сұлушаш 
Нұр мағамбетова, Жеңіс Сей
дол лаұлы, Жеңіс Ысқа қова, 
т.б өнерпаздарды  көрермен 
ерекше ықыласпен қабылдап, 
қол соқты. Сондайақ, Р.Бағла
нованың образын кинода 
сомдаған актриса Зарина 
Жәкенова Роза Бағланованы 
әлемге танытқан «Ах, Самара
городок» әнін орындады. 

Жылдар бойы сахнадан 
шырқалып, халыққа кең 
тараған, әр қазақтың жүре
гінде жатталған есті әндерді 
көрермен сағынып қалыпты. 
Жүректің нәзік қылын 
шертетін, сөзі мен сазы 
үйлескен туындыларды та лант
ты дирижер Абылай Тілеп

берген басқаратын Құрманғазы 
оркестрі сүйемелдеуі кеш
тің көркіне көрік үстеді. 
Құрманғазы оркестрі – Ахмет 
Жұбанов негізін салған, 90 
жылға жуық тарихы бар қазақ 
өнеріндегі өзіндік орнын алған 
ұжым. Қобыз бен домбыра, 
жетіген мен шертер үйлесім 

тауып,  талай әннің  бағын 
жандырып келеді. 

Концертте әншілер тұтас 
бір дәуірдің мақтанышына 
айналған, қазақ өнерінің ұлы
лығын әлемге паш еткен  
біртуар тұлға туралы есте
ліктер айтты.

«Қолымды жеткізгендей 
көкте күнге»

Sb Аружан ЕРАЛЫ,
«Сыр бойы»

Қазақтың күміс көмей әншісі, Қазақстанның және 
КСРО Халық артисі, ән әлемінің падишасы Роза 
Бағланованың 100 жылдығына орай ұлы әншіні ұлықтау 
іс-шараларының легі елордадан бастау алып, Сыр 
өңірінде жалғасын тапты.

«Қара нарықтағы»
сауда қызып тұр

БЕЛГІЛІ 
ЭКОНОМИСТІ 
ҚАБЫЛДАДЫ

Мемлекет басшысы 
Қасым-Жомарт Тоқаев 
белгілі экономист 
Жақсыбек Құлекеевті 
қабылдады.

Президентке жаһандық 
геосаяси дағдарыс жағ да йын
да ұлттық экономиканы да
мыту жөнінде ұсыныстар ен
гізілді. Сондайақ мұнайгаз 
секторының ғылымиин жи
нирингтік әлеуетін күшейту 
мәселелері қарастырылды.

Белгілі ғалым және қо
ғам қайраткері Жақсыбек 
Құлекеев ҚасымЖомарт 
Тоқаевқа еліміздің әлеу мет
тікэкономикалық даму перс
пективалары туралы өзінің 
көзқарасын айтты. Сонымен 
қатар Жаңа Қазақстан құру 
аясында мемлекеттік қыз мет
шілер мен экономика са ла
сындағы мамандарды даяр лау 
және қайта даярлау проб
лемалары талқыланды.

ФРАНЦИЯ 
ПРЕЗИДЕНТІН 
ҚҰТТЫҚТАДЫ

Мемлекет басшысы 
Қасым-Жомарт Тоқаев 
Франция Президентіне 
құттықтау жеделхатын 
жолдады.

ҚасымЖомарт Тоқаев 
Қа зақ стан халқының және 
жеке өзінің атынан Эм ма
нуэль Макронды Фран цуз 
Республикасының Пре зи
денті лауазымына қайта сай
лануымен құттықтады.

Мемлекетіміздің басшысы 
құттықтау жеделхатында 
Эммануэль Макронның сай
лаудағы айқын жеңісі Фран
цияның ұлттық мүддесін 
қорғау және елді өркендету 
жолындағы оның қажырлы 
қызметіне халықтың берген 
жоғары бағасы мен сенімінің 
айғағы деп атап өткен.

Қазақстан Президенті 
екі ел арасындағы дәстүрлі 
достық пен өзара қолдауға 
негізделген стратегиялық се
рік  тестікке тың серпін беру 
үшін өзара күшжігер жұ
мыл дыруға дайын екенін 
нақтылады.

– Осыған байланысты 
Қазақ стан мен Франция ара
сындағы сан қырлы ықпал
дастықты нығайту жолдарын 
талқылау үшін өзара қолайлы 
уақытта Сізді Қазақстанға 
ресми сапармен келуге 
шақырамын, – деді Қасым
Жомарт Тоқаев.

Қазақстан Президенті 
Франция көшбасшысына сар
қылмас күшқуат және аса 
жауап ты қызметіне сәттілік, 
ал дос тас француз халқына 
мол ба қыт пен құтбереке 
тіледі.

Sb
Биболат СӘТЖАН,
«Сыр бойы»

Кеше Ұлттық тестілеу орталығы тестілеудің барлық 
түрінің уақыты ауысқанын хабарлады. Сәуірдің 25-і 
мен мамырдың 3-і аралығында өткізуге жоспарланған 
оқушылардың оқу жетістіктерінің мониторингі, білім 
беру ұйымдарын бағалау критерийлері және мұғалімдерге 
арналған ұлттық біліктілік тестілеуін қоса алғанда, 
тестілеудің барлық түрлері кейінге қалдырылды.

Өңірлік коммуникациялар қызметі мен облыстық 
білім басқармасы Жаңақорған ауданында БАҚ өкілдеріне 
арнап пресс-тур ұйымдастырды. Сапар барысында 
Білім және ғылым министрлігі бекіткен «Оқуға құштар 
мектеп», «Дебат», «Мектеп театры», «Мектептегі өзін-
өзі басқару» жобаларының жүзеге асырылу барысы 
таныстырылды.

Жаңашылдыққа 
бастаған жобалар

Гүлбану МАҚАЖАН,
«Сыр бойы»Sb

Әлемде есірткінің кесірінен жыл сайын 450 мыңнан 
астам адам ажал құшады. Сарапшылар бұл сандарды 
«бүкіл әлемнің нашақорлықтың алдындағы жаппай 
жеңілісі» деп бағалаған. Ал Денсаулық сақтау ми-
нистрлігінің деректеріне зер салсақ, өткен жылы елімізде 
20 мыңға жуық нашақор есепте тұрса, оның 1,5 мыңнан 
астамы – әйел, ал 43-і буыны қатпаған жасөспірім екен.

Бүгінде жасөспірімдер син
тетикалық есірткінің шыр
ма уына ілігіп жүр. Се бебі 
син те тикалық есірткілер, 
негі зінен, интернет арқылы 
саты лады. Сатып алушы мен 
саудагер бір бірімен бетпе
бет кездеспейді. Тауар онлайн 
таң далып алынады, төлем де 
онлайн жасалады. Кейіннен 
са тып алушы мен саудагер 
түрлі мессенджерлер арқылы 

бай ланысқа шығып, тауарды 
қай жерден, қай уақытта алып 
кете алатындығы жөнінде нұс
қау лықтармен алмасады. Осы
лайша, барлық іс жасырын 
жа салады. Еркін сауда, жаңа 
түрлерінің тез пайда болуы, 
ин тернеттегі мә ліметтердің 
ашық тығы, жар намалайтын 
сайт тарға ба қылаудың жоқ
тығы қауіпті күшейтуде. 

ТЕЛЕГРАМНАН 
ТАБУ ОҢАЙ

Кейінгі уақытта 16дан 30 
жасқа дейінгілердің арасында 
синтетиканың «Кристал», 
«Тұз», «Меф», «Мияумияу», 
«АльфаПВП», «Мефедрон», 
«Фен», «Спид» секілді түр
лері үлкен сұранысқа ие бола 
бастаған.   

Ал наркологтар «жас
өспірімдер ауруы асқынғанын 
өте кеш білуі мүмкін» деп 
алаңдайды. 

− Былтыр есірткінің осы 
түрін пайдаланатын екі аза
мат тіркеліп, бақылауға алын
са, биыл 1 науқас тір келді. 
Жас шамасы 2026 жас ара
лығындағы азаматтар. Олар
дың синтетикалық есірт кіні 

қолданатынын бірден анықтау 
мүмкін емес. Ол үшін арнайы 
зертханалық сараптама та
ғайындалады. Синтетикалық 
есірткіні тұтыну адам ағзасына 
өте зиян. Тәуелділік тез пайда 
болады. Жанары шарасынан 
шығып кетеді, көзқарасы өз
гереді. Мефедронға мас адам
ның жүрек қағысы жиілеп, жай 
жүрсе де ентігіп қала береді. 
Бұлшық еттері қақсап ауырып, 
тісі ыстық пен суыққа қатты 
сезімтал болып кетеді. Жарыққа 
сезімталдығы жоғарылап, 
ұйқысы мен тәбеті бұзылады. 
Мұндай науқастарды тәуел
діліктен емдеу де оңай емес, − 
дейді  облыстық пси хи
ка лық денсаулық орталығы 
директорының орын басары 
Аман Тұрсынов.

Жеке аударымдарға 
салық салынбайды

Аймақтың агроөндірісіне
жаңа көзқарас қажет

Теңізді 
сағынсаңыз...

Алтын 
тін

Аймақ
ОБЛЫС ӘКІМДІГІНДЕ

БРИФИНГ

1-бет

Аружан ЕРАЛЫ,
«Сыр бойы»Sb

Саланы 
дамыту 
мәселесі 
талқыланды

Облыс әкімі Нұрлыбек Нәлібаев 
«Кристалл Менеджмент» АҚ бас 
директоры Дәулет Сайзинұлымен 
кездесті. Басқосуда аймақтың 
энергетика саласын дамыту 
мәселелері талқыланды. 

Облыс басшысы «Ақшабұлақ» кені
шіндегі газтурбиналық электр станциясы 
жоба сының аймақ үшін тиімділігін 
сөз етіп, электр энергиясына деген 
тәуелділікті біршама азайтуға мүмкіндік 
беретінін алға тартты. Сонымен қатар 
компанияның әлеуметтік мәселелері 
бойынша ұсыныстар сөз болды. 

Өз кезегінде Дәулет Сайзинұлы аймақ 
үшін маңызды жобаларды сапалы әрі 
мер зімінде атқаруға дайын екендіктерін 
жеткізді. 

Айта кетейік, «Ақшабұлақ» кенішінде 
іске асырылып жатқан газтурбиналық 
электр станциясы экологиялық жоба 
болып есептеледі. Былтыр құны 6,1 млрд 
теңгені құрайтын 652 млн кВт/сағ электр 
қуаты, биыл жыл басынан бері 1,8 млрд 
теңгені құрайтын 192,8 млн кВт/сағ 
энергия өндірілген.

Аймағамбетовтың сөзінше, өткен 
жылы елімізде 260 мың педа гог 
біліктілік тестін тапсырған. Сын
нан сүрінбей өтіп, тиісті кате гория
ларын алған ұстаздар ай сайын 
еңбекақыларына 30дан 50 процент ке 
дейін үстемақы алып отыр. Прези
дент тапсыр масына сәйкес, мұғалім
дердің жалақысы жыл сайын 25 
процентке көбейсе, біліктілігі мен 
білі мін дәлелдей алғандар қосымша 
қолдауға ие болады. Тест мұғалім 
өз бі ліктілігіне сай үстемақы алуы 
үшін тапсырылады. Сондықтан бұл 
жұмыс жалғасын табады. Сондайақ, 
білік тілік тестінен өтпеу маманның 

мұғалім болып жұмыс істеу құқығын 
шектемейді.

Сонымен қатар, өткен жылы педа
гогикалық жоғары оқу орындарын 
тәмамдаған 32 мың студент біліктілік 
тестін тапсырған. Өкінішке қарай, 
олардың тек 10 проценті ғана өз 
білімдерін дәлелдеген. Аталған 
тестілеу нәтижесіне сәйкес еліміздегі 
мұғалімдерді дайындайтын 86 
жоғары оқу орнының түлектері тестте 
төмен нәтиже көрсеткен 36сының 
лицензиясы қайтарып алынған. 
Министр мұғалімдерден артық құжат 
талап ету заңбұзушылық болып 
есептелетінін де айтты.

– Бұған дейін мұғалімдердің 
баланың қай пәтерде тұратынын 

анықтау үшін үй аралап жүрген 
кездері болды. Біз оның барлығын 
алып тастадық. Қазір мұғалімдер 
есік қағып, үй араламайды. Одан 
бөлек, мұғалім толтыратын құжат көп 
болатын. Саны тіпті 100ден асатын. 
Соның бәрін реттеп жатырмыз. 
Президенттің тапсырмасының ая
сында «мұғалім күніне 2 ғана құжат 
тапсырады» деген бұйрық қабыл
дадық. Олар – баға қою және оқу 
жоспары, – деп түсіндірді ол.

Енді мұғалімдер осы екі құжатты 
ғана толтыруға міндетті. Бағалар 
Kundelikке қойылғаннан кейін оны 
қағазға шығарудың қажеті жоқ. Оны 
талап еткен басшы алдымен әкімшілік 
жауапкершілікке және жұмыстан 

шығаруға дейінгі тәртіптік жауапқа 
тартылады. Айта кетейік, қазіргі таңда 
мұғалімдер тарапынан басшылары 
электронды күнделікке толтырылған 
құжатты жыл соңында қағаз түрінде 
шығаруды талап етіп жатқаны туралы 
арызшағымдар айтылып жүр. Өткен 
жылы қажетсіз құжатты талап еткен 
700ден астам адам жауапкершілікке 
тартылған. 

– Әр мектепте педагогикалық 
этика бойынша кеңестер құрдық. 
Бұл – бір. Егер ол педэтика кеңесіне 
барғысы келмесе, облыстарда Бақы
лау департаменттері бар, соларға теле
фон соғып немесе ватсапқа ақпарат 
беруге болады. Барлық осындай 
шағымдар бойынша біз міндетті 

түрде жауапкершілікке тартамыз, – 
деді Асхат Аймағамбетов.

Оның айтуынша, 30 жыл еңбек 
өтілі бар мұғалімдерге тиісті жеңіл
діктер қарастыру мәселесі тал
қылануда. Сондайақ зейнет жасына 
жақындап қалған педагогтерге де 
тиісті жеңілдік, мүмкіндік беру де 
қаралуда. Бұл мәселе бойынша жақын 
арада толық ақпарат беріледі.

Сондайақ, министр Ұлттық 
бірың ғай тестілеудің оқу орнына жем
қорлықсыз түсуге мүмкіндік беретін 
бірденбір жол екенін, оны жетілдіру 
жолдарын ойластыру маңыз ды екенін 
айтты. Қазіргі таңда тестілеу өзгеріп, 
оқушылар ҰБТны төрт рет тапсыруға 
мүмкіндік алып отыр.

Жиынға ведомство басшы лары, 
өңір әкімдері қатысты. Бірқатар 
министрлер мен облыс әкімдері 
баяндама жаса ды. Бүгінгі күні 
бірқатар азықтүлік өнімдерінде 
баға өсімі байқалады. 

Үкімет басшысы әлеу мет тік 
маңызы бар азықтү лік қорында 
тапшылықты бол дырмау, баға 
тұрақтылығын сақтау және өнім
дерді сатып алу мәселесіне қатысты 
нақты тапсырмалар жүктеді.

Жиыннан кейін облыс әкімі 
Нұрлыбек Нәлібаев өңірде азық
түлік тапшылығын туын  датпау үшін 
қажетті қор кө ле мін ұдайы анықтап, 
әлеу мет тік дүкендерде өнімнің 
жет  кілікті болуын тапсырды. 
Сон дайақ, базар мен сауда нүк 
телеріндегі халық жиі тұ ты натын 
өнім бағасының шек ті бағадан 
аспауын қада ғалап, тұрақтандыру 
қоры ның жұ мысын күшейтуді, 
халыққа қыз мет көрсететін нысан
дар дың тазалығына жете мән 
беруді жүктеді. Ал, аудан әкім
деріне аймаққа қажетті өнім қорын 
қамтамасыз етуде әрбір ауылда 
бақша дақыл дарын егуге басымдық 
беруді айтты. 

Қазіргі күні тұрақтандыру 
қорында 82 тонна картоп, 4,5 тонна 
пияз, 136 тонна қант қоры бар. 
Сондайақ, фор вард тық келісім 
арқылы Түркістан облы сынан 100 
тонна ерте пісе тін қырыққабат бір 
апта ішінде жеткізіле бастайды.

Бақша 
өнімдерін 
егуге 
басымдық 
берілуі 
қажет

Кеше ҚР Премьер-
Министрі Әлихан 
Смайыловтың 
төрағалығымен өткен 
селекторлық жиында 
әлеуметтік азық-түлік 
тауарлары мәселесі қаралды.

Барлығы саналы ұрпақ, 
сапалы білім үшін

Аймақ басшысы Сыр елін
де энергетика саласында ат
қа рылып жатқан кешенді жұ
мыстар барысын таныстырды. 

Басқосуда аймақта жаңа 
жылу электр станциясын 
салу мен газтурбиналық 
электр станциясын қайта жаң
ғырту мәселесі сөз болды. 

Облыс әкімі бұл маңызды 
жұмыстардың уақыт күттірмей 
шешілуі қажет екенін айтты. 

Вицеминистр облысты қа
жетті қуат көздерімен қамту 
жұмыстарының маңызына тоқ
талып, осы бағытта бірлесіп 
жұмыс жасауға мүдделі екенін 
жеткізді.

Бұл жеке тұлғалардың ау дарымдарын 
кәсіпкерлік мақ сатта жүзеге асыратын 
мобильді төлемдерден бөлуге арналған. 
Тұтынушы тауар үшін «төлем жасау» 
тетігін басып, есеп айырысады, яғни 
кәсіпкерге қызметі үшін қаржы 
аударылса, ол − «Төлем» деп аталады.

Бұл туралы қалалық бас пасөз 
орталығында өткен кон ференцияда 
облыс бойын ша мемлекеттік кіріс тер 
депар таментінің басқар ма басшысы 
Гүлжамал Шортанбаева айтты.

Спикер бұл бастамалардың мақсаты 
цифрлық кеңістікте бизнесті дамытуға 
арнал ғанына тоқталды. Мұның бар
лығы қолмақол есеп айы рысуға көшу 
дегенді білдір мейді. Мемлекеттік 
кірістер органдарына деректерді беруге 
қатысты айтылып жүрген пікірлердің 
барлығы негізсіз. Қазір мобильдік 
төлемдер арқылы ақы төлеу үшін есеп 
айырысу кезінде онлайн бақылау касса 
машиналарын қолдану заңдастырылған. 
Мұндай өзгерістер жаңа салық түрі 
емес. Кез келген кәсіпкер салық режимін 
қандай негізде жүзеге асырса, салық 
есептерін дәл солай жүргізіп отырады.

− Екінші деңгейлі банк тер ден 
мәлімет алу кәсіп кер лік шоттарға 
түсетін тө  лем дер бойынша ғана жүр 
гізілетін болады. Осы рет те жеке 
аударымдарға салық салынбайды. Кәсіп
кер лік қызмет белгілері бар мобильді 

төлемдер бойын ша деректермен алмасу 
2025 жылдан бастап қолға алынады,− 
деді Г.Шортанбаева.

Осы ретте егер бір адамға күнтізбелік 
үш ай қатарынан 80100 адамнан көп 
аударым түссе, кәсіпкерлікті жүзеге 
асыру қызметін пайдаланған болып 
есептеледі. Ал жеке тұлға мобильді 
аударымдар жасайтын болса, банктік 
құпияны сақтау талаптары бойынша 
ақпарат берілмейді.

Аталған мәселе төңірегінде 
әлеуметтік желіде қарамақайшы 
пікірлер көп. Осының алдын алу үшін 
Қызылорда автобус паркі, «Халық», 
«Жұлдыз» такси компанияларына 
түсін дірме жұмыстары жүр гі зілді. Бұл 
жұмыстар жеке тұлғалардың, адал салық 
төлеушілердің жеке аударымдарын 
қозғамайды. Тек салық мониторингін 
жүргізу кезінде тиімділікті арттыруға, 
ҚР заңнамасының нормаларын сақтауға 
және салық төлеуден жалтарудың алдын 
алуға бағытталады.

Брифинг барысында басқарма 
басшысы екінші деңгейлі банктер 
мен мемлекеттік органдар арасында 
жасалған мобильдік аударымдар туралы 
ақпарат алмасу қалай жүзеге асатынын 
түсіндірді.

Бұл мобильді қосымша кәсіпкерлерге 
салық міндеттемелерін орындауды 
жеңілдетеді.

Жеке аударымдарға 
салық салынбайды

Қазір жеке тұлғалардың аударымдарына қатысты түрлі пікірлер 
айтылып жүр. Иә, бүгінде тауар мен қызмет ақысын мобильді аударымдар 
арқылы алып, табыс көзін жасырып жүрген кәсіпкерлер бар. Осы орайда 
аударымдар қызметіне «Төлем жасау» функциясы қосылған.

Облыс әкімі Нұрлыбек 
Нәлібаев «Қазақтың қаһарман 
қызы» мерекелік концертіне 
арнайы келген өнер иелерімен 
кездесті. 

Басқосуға Қазақстанның халық 
артисі Нұрғали Нүсіпжанов, Қазақ
станның және Қырғызстанның 
халық артисі Алтынбек Қоразбаев, 
Қазақстанның және Қырғызстанның 
еңбек сіңірген артистері Сұлушаш 
Нұрмағанбетова мен Гүлнәр 
Сиқымбаева және отандық эстрада 
жұлдыздары Жеңіс Ысқақова мен 

Айгүл Иманбаева қатысты. 
Аймақ басшысы Халық қаһар

маны, қазақтың бұлбұлы атанған 
Роза Бағланованың ізін жалғап, 
әндерін насихаттауда өнер иелерінің 
айрықша орны бар екенін жеткізіп, 
ілтипатын көрсетті. 

– Айтулы концертке қазақтың 
ән өнерін асқақтатып, ұлт 
мәдениетін көтеруге еңбек сіңіріп 
жүрген өздеріңіздің қатысып, өнер 
көрсетулеріңіз Сыр жұртшылығы 
үшін үлкен мақтаныш деп білемін.

Сыр елінде ән мен өнер мерекесі 
ғана емес, ұлт руханиятының 
жаңғырған сәті десе болады. Өнер 

көшіндегі сіздер тұрғанда ән 
падишасы, қазақтың қаһарман қызы 
Роза Бағланованың есімі ұрпақтан
ұрпаққа жалғаса беретіні сөзсіз, – 
деді Нұрлыбек Нәлібаев. 

Басқосуда Нұрғали Нүсіпжанов, 
Алтынбек Қоразбаев пен Сұлушаш 
Нұрмағанбетова Роза Бағланованың 
өнер әлеміндегі қолтаңбасын сөз 
етіп, Сыр жұртының өнер иелеріне 
деген құрметі үшін алғысын 
жеткізді. 

Мұнан соң, облыс басшысы ұлт 
өнерінің майталмандарына Сыр 
халқы атынан сыйсияпат жасап, 
құрмет көрсетті.

Энергетика вице-министрімен кездесті
Облыс әкімі Нұрлыбек Нәлібаев ҚР Энергетика 

вице-министрі Жандос Нұрмағанбетовпен кездесті. 
Басқосуда «Қызылорда жылу электр орталығы»,  
аймақты электр қуатымен қамту мәселелері 
талқыланды.

Өнер мерекесінің меймандары

Көппәтерлі тұрғын 
үйлерді басқарудың жаңа 
формасы жайлы көптен 
бері айтылып келеді. Нақты 
кезеңде облыста басқарудың 
жаңа формасына жататын 
осындай 914 көппәтерлі 
тұрғын үй бар. Сәуір 
айындағы жағдай бойынша 
аймақтағы 910 көппәтерлі 
тұрғын үй жаңа формада 
басқарылады. Осы мақсатта 
9 меншік иесі бірлестігі және 
901 жай серіктестік құрылды.

Облыс бойынша кондоминиум 
объектілерін басқарудың жаңа 
нысандарына қатысты нормативтік 
құқықтық актілерін бекіту және 
ақпараттандыруға арналған ісшара 
жоспары бар. Бұған қоса, құрылған 
жаңа басқару органдарына 
жинақ шотын ашу, кондоминиум 

нысандарын әділет органына 
тіркеу, нормативтік құжаттарды 
бекіту жұмыстары жүруде.

Мемлекет басшысы «Мүліктің 
меншік иелері бірлестігінің инсти
тутын енгізу» жөніндегі тапсырма 
бергені баршаға мәлім. Тапсырма
ны орындау мақсатында биылғы 
ақпан айында ҚР Индустрия және 
инфрақұрылымдық даму министрі 
бекіткен тұрғын үй реформасы 
мәселесі бойынша шиеленісті жою 
жөніндегі медиажоспар жасалды. 
Оған сәйкес, жаңа реформа туралы 
және МИБ/ЖСға көшу бойынша 
бейнеконференция желісі арқылы 
өңірлік сарапшылармен пікір 
алмасулар өтті. 

Онлайн режимдегі семинарға 
Алматыда құрылған тұрғын үй 
реформасы жөніндегі комитеттің 
басшысы, «ТКШИНФО» оқу 
орталығы және Қызылорда қаласы 
бойынша көппәтерлі тұрғын 

үйлерге коммуналдық қызмет 
көрсетіп отырған мекемелердің 
басшылары қатысты. Семинарға 
қатысушылар пікір алмасып, 
сұрақтарына жауап алды.

Көппәтерлі тұрғын үйлердің 
жаңа басқаруға көшуі бойынша 
жасалып жатқан жұмыстарға 
талдау жүргізуге ҚР Индустрия 
және инфрақұрылымдық даму ми
нистрлігінің Құрылыс және тұрғын 
үйкоммуналдық шаруашылық 
істері комитеті мен «Тұрғын үй
коммуналдық шаруашылығын 
жаң  ғырту мен дамытудың Қа
зақ  стандық орталығы» АҚ ма
маны Азамат Бежібаевтың қа
тысуы мен онлайн семинар өтті. 
Оған қала және аудандық ТКШ 
бөлімдерінің мамандары қатысып, 
өз ұсыныстарын білдірді. Соңында 
сұрақтар қойылып, мамандар пікір 
алмасты.

«СБ» ақпарат

Көппәтерлі тұрғын үйлер
қалай басқарылады?

Тығырықтан 
шығатын 
жол қайсы?
– Сіз ұзақ жылдар бойы 

аймақтың аграрлық са ла
сында қызмет етіп келе жат 
қан мамансыз. Еңбек жо
лын ауылда агроном ре тінде 
бастап, біраз уақыт бойы 
облыстық ауыл шаруа шы
лығы басқармасы бас шы
сы ның орынбасары бол ды
ңыз. Маман есебінде күріш 
көлемін қысқартуға бай ла
нысты не айтасыз?

– Ескіден жеткен «Сырдың 
суы сирағымнан келмейді» 
деген мақал бар. Ол қай кезде 
неліктен айтылған? Тарихтан 
білетініміз, дариядағы дәл қа
зіргідей жағдай бұрынсоңды 
болған емес. Атабабамыз 
қай уақытта да судың қадірін 
білген. Бұл неге айтылды? Қай 
кезеңде де Сырдария суы мол 
өзен болғаны белгілі. Қазір 
жазда дария тартылып, адамдар 
оны арық секілді кешіп өте 
беретін жағдайға жетті. Бұған 
байланысты әркімнің пікірі 
әрқалай. Баспасөз беттерінде 
былтырғыға қарағанда биыл 
судың деңгейі аз болатыны 
жөнінде әңгіме жиі қозғалуда. 

Тығырықтан шығатын жол 
қайсы? Кейбір азаматтар ол 
үшін күріш көлемін азайту 
қажеттігін айтады. Олардың 
орнын суды аз қажет ететін 
дақылдармен ауыстыру жө
нін де пікірлер айтылады.  Кү
ріш алқабын қазіргіден 20 
мың гектарға қысқартуға бай
ланысты ұсыныстар бар. Мә
селенің арғы жағын ойлап 
көрдік пе? Өңірде қанша адам 
сол кәсіптен пайда табуда. 
Өзге қандай тіршілік көзі бар? 
Кейбір адамдар оған терең 
үңіле бермейді. 

– Маман ретінде оған 
қандай пікір айтасыз?

– Мен осы салада ұзақ 
жылдар бойы еңбек етіп келе
мін. Тәжірибелі маман ретінде 
көптеген ойлар мазалайды. 
Сырдария суы алдағы уақытта 
молая ма? Климаттық жағдайға 
қарай отырып оған жауап табу 
қиынға соға қоймас. Яғни, су 
мәселесі келешекте де өзек
тілігін жоймайды. Кейбір ма
мандар оны циклдық жағдай 
ретінде бағалайды. Белгілі бір 
уақытта су қалпына келеді де
ген болжам айтады. Мен оған 
онша сене бермеймін. Ке
зінде Аралды толтыратын екі 
ұлы өзен болды. Оның бірі 
– Әмудария қазір теңізге құй
майды, тартылып қалды. 

Айтайын дегенім, Өзбек
стан ға қарайтын Қарақалпақ
стан деген жер бар. Ол біз дің 
облыстың іргесінде жатыр, 
300400 шақырым қашық тық
та орналасқан. Жер жағ дайы 
бізге өте ұқсас. Онда жос пар
ланған егіс алқабы бар. Тоқ
саныншы жылдардан бері су
дың жағдайына байланысты ол 
аймақта күріш егілмейді. Ке
зінде Сыр өңірінің диқандары 
олармен тәжірибе алмасып 
жататын. Қазір ондағы ағайын 
өзге тіршілік көзіне бет бұрды. 
Ендігі кезекте қарапалпақ ди
қандары бұрынғы күріш алқап
тарында қай дақылдар егіп 
жатқанын білуіміз қажет. Рас, 
бұрынғыдай емес қазір барыс
келіс азайды. Облысқа келген 
қарақалпақ ғалымдарының бі
рімен бұған байланысты ой 
бөліскен едім. Ол күріштен 

босаған алқапта көкөнісбақ
ша дақылдарын егуге мән 
беріп жатқанын айтты. Атал
ған жауапқа толық қанағат тана 
қойған жоқпын. Осы орайда 
ұсынысым бар. Қарақал пақ
станға арнайы делегация барып 
қайтқаны дұрыс деп санай
мын. Оған әр ауданнан 23 
шаруашылық басшысы енгізілуі 
тиіс. Делегация мүшелері қа
рақалпақ диқандарының тір
шілігіне зер салып қайтқаны 
артық емес. Нәтижесінде су дың 
аз жағдайында қандай әрекет 
жасалғанын бағамдап қай та
мыз. Бұл біз үшін оң тәжірибе 
болады. 

Жайылым 
мәселесі ұмыт 
қалмауы тиіс
– Көршілес Түркістан 

облысында да кезінде күріш 
егілді емес пе? Кейінгі жыл
дарда ол басқа дақылмен 
ауыс тырылды. Бұл орайда 
олар дың тәжірибесіне де на
зар аударып көрген жөн 
шығар.

– Оның рас, аталған об
лыстың Шардара ауданында 
кезінде 80 мың гектарға жуық 
инженерлік жүйеге келтірілген 
жер бар еді. Уақытында бұл 
жердің басым бөлігінде күріш 
егілгенін білеміз. Қазір ол 
аудандағы диқандар бидай, 
мақтаға бет бұрды. Бұл мәселені 
де зерттеуіміз қажет секілді. 

Сондайақ, біз табиғаттың 
әрбір құбылысын көзден таса 
етпегеніміз жөн болар еді. 
Мәселен, былтыр бізде жаңбыр 
өте аз жауды. Салдарынан Арал 
ауданында қуаңшылық жағ
дайы болды. Биылғы қыс жылы 
болуымен ерекшеленді. Сол 
уақытта дария арқылы келіп 
жатқан суын тиімді пайдаланып 
қалғанымыз абзал. Дария суын 
жайылымдық, шабындықтарға 
бұрып, суландырып алуды ес
кер геніміз артық етпейді. Нә
тижесінде ол аумақтарда өсім
дік түрлері молаяды.

Осыған байланысты ша
руашылық басшыларымен 
сөй  лесіп көрген едім. Алай да, 
олардың тарапынан түрлі сыл
тау айтылды. Уәжі «Каналдар
ды тазалап жатыр мыз. Гидро
техникалық құрылыс тарды 
жөн деп жатырмыз» дегенге 
сая ды. Ал сала мамандары су
ды Қараөзек көлдер жүйесіне 
бағыттап жатқанын айтты. 
Рас, кейінгі күндерде өңірде 
жаңбыр жиі жаууда. Алайда 
ол тұрақты емес қой. Алдағы 
күндерде қалай болады? Ол 
жағын білмейміз. Сондықтан 
келген суды пайдалана отырып 

шабындық және жайылымдық 
жерлерді ұмыт қалдырмауымыз 
тиіс. 

Көршілес Түркістан облы
сында мынадай тәсіл бар. Онда 
қыс жылы болғандықтан қыста 
мақталықтың тұзын шаяды. 
Әрине, бізде де кейбір уақытта 
табиғат құбылысы солай бо
лады. Осындай уақытта суды 
тиімді пайдалану жағдайын 
ескерсек деген ұсынысым бар. 
Өкініштісі, мұндай жағдай 
бізде жасала бермейді. Соның 
салдарынан шабындық пен 
жайылым мәселесі ұмыт 
қалып қояды. Агротехникада 
арандатып суару деген әдіс 
бар.  Қазір бұл жұмыс  атқарыла 
бермейді. Бұл суды үнемді 
пайдалануға әсерін тигізеді. 

Жоңышқадан мол 
пайда табамыз
– Күріштен өзге қандай 

дақылдардан пайда табуға 
болады?

– Бүгінде дария табанында 
су деңгейі төмен. Соған қара
мастан өңірде бүгінде 80
90 мың гектар басты дақыл 
егілуде. Қазіргі су деңгейі 
оған мүмкіндік бермейді. Суға 
байланысты күріш көлемі 
азайтылды. Былтыр ол 80 мың 
гектарды шамалады. Егістің 
кейбір бөлігіне су жетпей 
қалғанын жасыра алмаймыз. 
Рас, өңірдегі диқандар негізінен 
күріш егуге бейімделген, ол 
өңірден экспортқа шығатын 
тауардың негізгісі саналады, 
оған сұраныс зор. 

Дегенмен бұл тұрғыда кең 
ауқымда ойланғанымыз дұрыс. 
Аймақта күріш дақылынан 
өзгесінен мол табыс түсе ме? 
Мені осы сауал мазалайды. 
Негізінде өзге де өнімдерден 
кіріс кіргізуге мүмкіндік бар. 
Мәселен, жоңышқаны алайық. 
Былтыр еліміздің кейбір 
өңірлеріндегі қуаңшылыққа 
байланысты оның бағасы 
аспандап кетті. 

– Бұл тұрғыда ойыңыз 
қан дай? 

– Енді аудандар бойынша 
егіс көлеміне назар аударып 
көрелікші. Облыстың оңтүсті
гіндегі Жаңақорған ауданында 
күріш жалпы егістің төрттен 
бір бөлігін ғана құрайды. Қал
ғанында өзге дақылдар егіледі. 
Жоңышқа көлемі де аз емес. 
Жергілікті диқандар одан кү
ріштен аз пайда тапқан жоқ. 
Оны көршілес Түркістан және 
еліміздің өзге облыстарында 
саудалады. 

Айтарым, ендігі кезекте 
агроөндіріске жаңа көзқарас 
қажет. Бұл толықтай күріштен 
бас тарту дегенді білдірмейді. 

Оның көлемін белгілі бір 
дәрежеде сақтай отырып, өзге де 
дақылдарға бетбұрыс жасайық. 
Осы орайда алдымен ойымызға 
жоңышқа оралады. Сондай
ақ, мал азығы дақылдарына өз 
деңгейінде мән беріп жүрміз 
бе? 

Жүгері неге ұмыт 
қалды?
– Бұл орайда жүгері да

қылы жиі айтылады. Кезінде 
олардың көлемі қазіргіден 
артық еді. Неге азайып кетті? 

– Бұл ұзақ жылдан бері 
өзектілігін жойған емес. Қуа
нарлығы, өңірде жылмажыл 
төрт түліктің басы арта түсуде. 
Енді жемшөпке сұраныс артуы 
мүмкін. Рас, шөп мәселесін 
жоңышқа және табиғи өсім
діктер арқылы шешуге болады. 
Ал жемді қайдан табамыз? 
Осыған байланысты жылда 
қатты қиналамыз. Тоқсаныншы 
жылдарға дейін құрама жем 
бізге негізінен сырттан келді. 
Өңірде жем мәселесін шешу 
үшін жүгері дақылы көлемін 
өсіруіміз керек. Өкінішке орай, 
қазір олай емес. Кезінде дән
дік жүгері 30 мың гектарға 
егілді. Ол әрбір ауданда 5 мың 
гектарды құрады. 

Тоқсаныншы жылдарға 
дейін мен Шиелі ауданына 
қарасты Ы.Жақаев ауылында 
бас агроном қызметін атқардым. 
Сол уақытта шаруашылықта 
150 гектар дәндік жүгері егілді. 
Оған қоса 300 гектар жүгері 
сүрлемі болды. Жүгері сүрлемі 
сиырдың сүтін молайтып, құ
нарын арттырады. Қазір оны 
егуде нақтылық жоқ. Осыдан 
келіп сыртқа тәуелділіктен еңсе 
тіктей алмай отырмыз. 

– Сонда аймақтағы іргелі 
құрылымдар егінмен қатар 
мал шаруашылығын алып 
жүруі қажет деп санайсыз ба? 

– Өңірдегі іргелі агроқұ
рылымдар тіршілігіне көз 
салып көрелік. Қазалы ауда
нындағы «РЗА» АҚ егін және 
мал шаруашылығымен де 
айналысады. Одан өзгесі тек 
күріш өндірісіне көңіл бө
леді. Зер салып көрсеңіз, олар 
негізінен алты ай ғана жұ мыс 
жасайды. Қалған уақытында 
елдегі ағайынның қолы бос. 
Айта кетерлігі, олар дың ен
шісінде ауыспалы егін алқабы 
бар. Сондықтан шаруа шылық
тар жоңышқа, жүгері көлемін 
арттырып, төрт түліктің ба
бын жасауға бет бұрса деген 
ұсынысым бар. Сол кезде 
елдегілер жыл бойына кәсіп 
таба алады. Бұл ауылдағы 
ағайынның жағдайының жақ

саруына оң әсер етеді деп 
ойлаймын. Жалпы, аграрлық 
саланың екі бағытын қатар 
дамытқан жөн. Тіпті, әзірге 
мал шаруашылығына көбірек 
көңіл бөлсек деймін. Ашығын 
айтқанда, төрт түліктің жем
шөбін дайындау ісінде көптеген 
кемшілік көрініс беріп отыр. Бұл 
әзірге өз жүйесіне түсе қойған 
жоқ. Өйткені, мал баққандар 
егінмен айналыспайды. Оны 
қымбат бағасына сырттан сатып 
алады. Салдарынан малдың 
жемшөбінің өзі шығынға ба
тырып отыр.  

Ауыспалы егіс 
тәртібі сақталып 
жүр ме?
– Егін жайына орала

йықшы. Біз осы ауыспалы 
егіс тәртібін қалай сақтап 
жүрміз? 

– Күріш – мелиоративтік 
дақыл. Ғылыми тілде егіс 
айналымы деген түсінік бар. 
Бізде оған негізінен күріш және 
жоңышқа пайдаланылады. Кү
ріш танапқа үш жыл егіледі. 
Содан кейін ол үш жылға 
жоңышқаға алмасады. Күріш 
егілгеннен кейін жердің қорегі 
азаяды. Әдетте, жоңышқаны 
органикалық тыңайтқыш ре
тінде санайды, ол жердің 
құнарын арттырады. Бұл – 
суармалы егіспен айналысатын 
Сыр өңіріне тән құбылыс. 
Еліміздің солтүстік өңірлерінде 
жағдай басқаша. Диқандар өзге 
дақылдарға оңай ауысып кете 
алады. Өйткені, онда жердің 
құнары жоғары. Бізде ауыспалы 
егіс тәртібі сақталмаса, егін
нен өз деңгейінде өнім жи
най алмайсың. Ол жердің тұз
дануына итермелейді. 

Ауыспалы егіс тәртібін сақ
тау үшін тепетеңдік болуы 
қажет. Негізінде облыста сегіз 
танаптық егіс жүйесі пай да
ланылады. Жаңа айтып өтке
німдей, Жаңақорған ауданында 
ауыспалы егісте күріштің үлесі 
төрттен бір бөлігін құрайды. 
Яғни, ол екі танабында ғана 
егіледі дегенді білдіреді. Қал
ғанына жоңышқа мен өзге 
дақылдарды орналастырады. 
Айту керек, аймақта жердің 
тұзданып кетпеуі үшін күріш 
ауыспалы егісте негізгі дақыл 
ретінде қала береді. Дегенмен 
дариядағы судың жағдайына 
байланысты жаңа көзқарас бол
ғаны дұрыс. Облыс жағдайында 
жоңышқаны төрт мәрте орып 
алуға болады. Бұл жағдайда 
бір гектардан жеті тонна өнім 
жинауға мүмкіндік бар. Ал кү
ріштен бес тонна өнім келеді. 
Бағасын есептеу ешкімге қиын
ға соға қоймас. 

Кейінгі кездері облыстың 
оңтүстік бөлігінде күріш көле
мін азайтып, басқа дақылдарға 
маңыз беру жөнінде ұсыныстар 
айтылуда. Өйткені, аталған ай
мақтарда суды өз деңгейінде 
қамтамасыз етіп отыратын 
гид ротехникалық құрылыстар 
жоқ. Осыған байланысты онда 
негізінен мал шаруашылығына 
бейімдеу жөнінде ұсыныстарды 
естіп қаламыз. Мен оған то
лықтай қарсымын. Күріш пен 
жоңышқаның тепетеңдігі бар
лық ауданда бірдей сақталуы 
қажет. Әйтпесе, жердің құнары 
төмендеп, қаншама еңбекпен 
жасалған алқаптар тұзданып 
кетеді. Оны ұзақ уақыт бойы 
қалпына келтіру мүмкін емес. 

Алма бағы 
неліктен 
жойылды?
– Аймақ тұрғындары 

кө көнісбақша өнімдеріне 
сыртқа тәуелді болып отыр. 
Өзімізде оған лайықты ал
қап бар. Бұл өнімдерді неге 
жергілікті жерде өндірмейміз? 
Оған не кедергі?

– Айтарым, көкөнісбақшаға 
өз деңгейінде көңіл бөлінсе 
деген ойым бар. Облыста олар
дың барлығын өсіруге мүм
кіндік бар. Тек күтіпбаптай 
білсек өнім жиналады. Қазір 
жергілікті қауын сорттары алыс
жақын шетелдер және еліміздің 
өзге өңірлерінде жоғары баға
ланады. Еске түсіріп көрсек, 
кезінде Жаңақорған мен Қазалы 
аудандары аумағында қауын 
қабылдайтын базалар жұмыс 
істеді. Тоқсаныншы жылдардың 
басында ол орындар жойылып 
кетті. Неге? Ертеңімізді ойла
маған секілдіміз. Әйтпесе, 
олар ды талантаражға салуға не 
түрткі болды?

Кезінде Шиелідегі Алмалы 
ауылында 500 гектар алма 
бағы бар еді. Өнімдері Кеңес 
одағының барлық аймағына 
жіберілетін. Алмасының дәмі 
ерекше болатын. Өкініштісі, 
ол алма бағы оталып кетті. Сол 
ауылдағы 150 гектар жүзім
діктен мол өнім жиналатын. 
Оның орнын беріде таппай 
қалдық. Құрып кетті. Елді ме
кендегі өнім өңдейтін цех та 
жұмысын тоқтатты. Қазір сол 
істі қайта қалпына келтіруге 
болады. Әр ауылда кемінде 
2 гектардан алма бағы егілсе 
деймін. Одан жиналған өнім 
жергілікті халықтың сұра
ны сын өтейді. Рас, кейінгі 
уақытта тың жобаларды қолға 
алып жатқандар бар. Мәселен, 
Жаңақорған, Сырдария, Жала
ғаш аудандарында іске асуда. 
Дегенмен жиналған өнім об
лыс халқын қамтамасыз ету
ге жетпейді. Өзімізден артыл
ған өнімді өзге жаққа сатуға 
әбден болады. Қазір жергілікті 
базарға барсаң, алма, жүзім, 
өрік түгелдей сырттан тасы
малданып жатыр. Тіпті, капуста, 
картоп, сәбіз және көкөністің 
барлық түрінде осындай жағдай 
кездеседі. 

Бізде оларды егуге болатын 
жер бар, суды да қамтамасыз 
етуге болады. Әзірге жетпей 
жүргені оған ықылас жоқ. 
Тезірек пайда табу жағын 
қалаймыз. Мәселен, алма ексең 
23 жыл күтуіңе тура келеді. 
Бүгінде алманың да жылдам 
өнім беретін сорты бар. Жалпы, 
бізде табыс табуға болатын 
тірліктің көзі көп. 

Мемлекет тек үлкен шаруа
шылықтарды қолдап келді деген 
әңгіме бар. Осының салдарынан 
қосалқы шаруашылықтардың 
дамуы кенжелеп қалды. Сон
дықтан бұған байланысты қол
даудың тиімді тетігін табуымыз 
қажет деп ойлаймын. Кезінде 
көп жылдық жеміс ағаштарына 
қатысты жобалар жасалды. Оған 
субсидия төленіп, кейіннен 
тоқтап қалды. Себебі, субсидия 
тоқтағаннан кейін олардың көп 
бөлігі оталып кетті.  

Сондайақ, облыстың әрбір 
ауылындағы үй іргесіндегі 
жерлер бос жатыр. Әрине, 
аяқ су мәселесі шешілсе, онда 
көкөнісбақша дақылдарын 
егу ге әбден болады. Көршілес 
өзбек халқынан үйренеріміз 
аз емес. Субсидия және өзге 
де көмектер жасалса, оған 
жер гілікті халықтың қызығу
шылығы артар еді.

– Әңгімеңізге рахмет. 

Сұхбаттасқан 
Әділжан ҮМБЕТ, 

«Сыр бойы» 

АЙМАҚТЫҢ АГРОӨНДІРІСІНЕ 
ЖАҢА КӨЗҚАРАС ҚАЖЕТ

Кейінгі уақытта Сыр өңірінде 
ауыл шаруашылығы дақылдарын 
әртараптандыру мәселесі жиі қозғалып 
келеді. Бұл дариядағы су жағдайына 
байланысты айтылуда. Үш жылдан 
бері қызылордалық егіншілер аталған 
қажеттіліктің тапшылығын көріп отыр. 
Алдағы уақытта диқандар қандай дақыл 
түріне маңыз бергені жөн? Қандай мәселеге 
назар аударуымыз қажет? Көкейде жүрген 
көп сауалға Қазақстан фермерлер одағы 
облыстық ұйымының төрағасы Омархан 
Пашкеновпен әңгімеде жауап іздеген едік. 

ҚР Экология, геология және 
табиғи ресурстар министрлігі 
орман шаруашылығы және 
жан уарлар дүниесі коми те 
тінің бұйрығына сәйкес ғы  лыми 
мақсатта пайдала нудан басқа, 
елдің бүкіл аума ғында киіктерді, 
олардың бөлшек тері мен 
дериваттарын пайдала ну ға 2023 
жылға дейін тыйым салынған.

Киікті қорғаушы мекеме лер
дің, нақтырақ айтқанда «Охот
зоопром» РМҚК қыз мет   кер
лерінің аянбай ең бектенуінің 
арқасында был тыр ғы санақ 
бойынша 842 мың басқа жеткен. 
Бұл – киік төлдемей тұр ғандағы 
санақ көрсеткіші. Қорғау жұ мыс
тары ның нақты нәтиже бергенін 
жоғарыда көрсетілген санынан 

байқауға болады.
Сәуірдің басынан ел аума

ғында киік санағы жүргізі лу
де. Жыл сайын сәуірма мыр 
ай ларында киік төлдеу қар
са ңындағы қорғау шарала ры
ның бірі «Киік» атты акция 
жүр гізіледі. 15 сәуірден 15 
ма мырға дейінгі акция қарса
ңында ішкі істер органы, ау
мақ тық инспекция және ше кара 
қызмет керлерінің қаты суымен 
жергілікті ақпарат құ ралдары 
өкілдеріне брифинг өткен бо
латын.

Брифингте акция ҚР ҰҚК, 
ҚР ІІМ және ҚР Экология, гео
логия және табиғи ре сурс тар 
министрліктерінің бір лес кен 
бұйрықтары негізінде жүргізі

летіні, акция уақытын да қорғау 
жұмыстарына «Охот зоопром» 
РМҚК тара пы нан дрон, ұшқыш
сыз ұшу ап па раттары, тікұшақ
тар жә не 20ға жуық автотехника 
пай да ланылып, 40 инспектор жұ 
мыл дырылатыны туралы, ат  қа 
рылатын жұмыстар баян далды.

Облыс көлемінде 3 бағытта 
мобильді топтар құрылып, атап 
айтқанда «ҚызылордаЖез қаз
ған», «ҚызылордаАқ төбе», 
«Қы  зылордаТүркіс тан» ба
ғыт тарында құзырлы ор  ган дар
мен бірлескен таби ғатты қор ғау 
жұмыстары жүр гі зілуде. Көрші 
Ақтөбе және Қарағанды об
лыстары ау мағы мен шекаралас 
аймақ тар да киік төлдейтін бірне
ше орын бар екенін ескере оты
рып, жер гілікті тұрғын дарды 
киікті (ақ бөкен) бейберекет маза
ламауға шақырамыз.

Темірбек СЕЙДАХМЕТОВ,
 «Охотзоопром» ӨБ РМҚК 

облыстық филиалының 
инспекторы

Кең ауқымды «Киік» акциясы
Киік – өзіне тән сұлулық пен мейірімнен жаратылған 

өзгеше жануар. Сол кереметтігімен қоса жер шарын мекен 
ететін осы аңның 95 проценті біздің ел аумағында өмір сүреді. 
1992 жылдары кеңес өкіметі тараған тұста құрып кетудің сәл 
алдында тұрғандардың қатарында еді. Сол жылдары санақ 
кезінде бар болғаны он бес мың бастай қалған деседі.

– Аймақтың негізгі дақылы – күріш 
екені бәрімізге белгілі. Су тапшылығына 
байланысты күріш көлемін қысқарту ту
ралы мәселе жиі көтеріліп жүр. Осыған 
орай біздің жас ғалымдар ғылыми зерттеу 
жүргізуде. Күріш қалдықтарын өңдеу 
барысында алынған биотыңайтқыш 
топырақ құ нарлығын арттырады. Сол ар
қылы ауылшаруашылық да қылдарының 
өнімділігін ұл ғайту жобасы өндіріске 
енгі зіледі. Сондықтан ғылымизерттеу 
жұмыстары арқылы тың әдістерді іске 
асыруымыз керек, – деді техника ғы
лым  дарының докторы, агро биологиялық 
орталықтың бас ғылыми қызметкері 
Серікбай Өмірзақов. 

Зерттеу жұмысын уни верситеттің 
инженерлік бе йіндегі зертхана жетекшісі, 
химия ғылымдарының канди даты Нұрлы
бек Ахатаев бас таған ғалымдар тобы 
жүр гізді. Ғалым өсімдіктерді қор ғау 

құралдарын, биоты ңайтқыштар әзірлеу, 
топырақ тың құнарлылығы мен си пат
тамаларын жақсарту са ла ларын зерттеп 
келеді. Қа зіргі таңда оның 70тен аса ғы
лыми жұмысы бар. 

– Инновациялық жоба топырақ құнар
лығын артты руда күріш қалдықтарын қай
та өңдеу кезінде алынған био тыңайтқышты 
пайдалану есебінен көкөніс және бақша 
дақылдарының өнімділігін арттыруға 
бағытталған. Жо ба ны Қармақшы ау даны, 
Тұр мағамбет ауылындағы «Тұр  ма ғамбет» 
ЖШСде іске асыру жос парлануда. Бола 
шақта ауыл шаруашылығы қал дық тары 
қайта өңделетін болады, – деді хи мия 
ғылымдарының канди даты Нұрлыбек 
Ахатаев өңірлік коммуникациялар қыз
метінде өткен брифингте.

«СБ» ақпарат

Қорқыт ата атындағы Қызылорда университетінің ғалымдары облыстық 
ауыл шаруашылығы басқармасы ұйымдастырған инновациялық жобалар 
конкурсына қатысты. Байқау нәтижесінде университеттің екі жобасы 30 
миллион теңгеден аса қаржылай қолдау тапты.

Мемлекеттен қолдау тапқан жоба

– Бекзат Бақтиярұлы, 
құ мыра жасау өнерін қашан 
меңгердіңіз? Мұны кәсіп 
түріне айналдырудың сыры 
неде?

– Мен бұл кәсіпті бастар-
да көп ойландым. Алдымен 
менің ісім жұртшылыққа 
қуаныш, жақсылық сыйлау 
керек. Одан кейін оның пай-
дасы болғаны дұрыс. Ал-
дымен Алматы қаласында 
ашылды. Қызылордада жұмыс 
бастағанымызға екі айдай 

уақыт өтті. Бұл кәсіпті бас
тамас бұрын оның қырсырын 
өзім жетік меңгеруім керек 
болды. Қазір өзім құмыра 
жасау шеберімін. Орталықта 
менен басқа да сурет салатын, 
құмыра жасайтын екі адам 
бар. 

– Құмыра қалай жасала-
ды? Қанша уақытты қажет 
етеді?

– Құмыра жасау үшін ар-
найы сазды Қапшағайдан ал-

дырамыз. Бір құмыра жасауға 
маған 1015 минут жетеді. 
Бірақ оны бір апта көлемінде 
күн түспейтін жерде қалыпты 
температурада кептіреміз. 
Кепкен құмыраны 8001000 
градуста күйдіріп аламыз. 
Сыртын бояп, әрлейміз. 

– Бұл өнер түріне қызыл
ордалықтардың қызығу
шылығы қандай екен? 
Келу шілер көп пе? 

– Иә, ашылғанымызға аз 

уақыт болса да қазір жұрт
шылыққа танылып қалдық. 
Арнайы уақытқа жазыла-
ды. Көбіне қызжігіттер, 
жас отбасылар, мектеп оқу
шылары келеді. Тіпті зейнет 
жасындағылар да уақыт бөліп, 
екі сағатын рухани демалысқа 
арнап кетеді. Олар балалық 
шағын еске түсіріп, бізге 
алғысын білдіреді. Кішкентай 
балалардың қол ұшындағы 
ұсақ моторикасын дамытуда 
пайдасы зор. Күніне 10 адам 
уақытпен жазылып, бір сағат 
уақытын тиімді әрі қызықты 
өткізіп, жасаған құмырасын 
өзімен бірге алып кетеді. 

– Орталыққа келіп, пай-
далы уақыт өткізу үшін 
қанша төлейді?

– Келу бағасы балалар 
мен оқушыларға 15 процент 
жеңілдік. Ал үлкендерге 5500, 
егер жұбымен келсе 7000 
теңге төлейді. 

Әңгімелескен 
Айсәуле ҚАРАПАЕВА,

«Сыр бойы»

Гүлбану МАҚАЖАН,
«Сыр бойы»Sb

Кеште үй ден оқытылатын, 
облыстық балалар оңалту 
орталығында, №7 арнайы 
түзету мектепинтернатын-
да,  №6 есту қабілеті бұзылған 
балалардың арнайы мектеп
интернатында қызмет ала
тын, №5 көру қабілеті бұзыл
ған балалардың арнайы 
мектепинтернатының тәр бие
ленушілері өнер көр сетті. Бірі 
ән салды, енді бірі мың бұрала 
биледі, өлең оқып көрермен 
көзайымына айналды. 

− Облыста 5912 мүм кіндігі 
шектеулі бала бар. Олардың 
1943і мектепте, 2000ға жуығы 
үй де оқытылады. Балаларды 
қоғамға қосу, инклюзивті ор-
таны дамыту үшін мұн дай ша-
ралар қажет, − деді облыстық 
білім басқар масының бөлім 
басшысы Шолпан Жүнісова. 

Бұған дейін «Кескіндеме, 
сурет салу», «Бисермен өру» 
бойынша ұйым дас ты рыл ған 

қалалық бай қау қоры тын
ды ланды. Шығар машылық 
са  йысқа 70 бала қатысқан. 
Же ңімпаздар дип ломмен ма-
рапатталды. Аниматорлар ба-
лалармен бірге ойын ойнап, 
қуаныш сыйлады. 

Кеш барысында аталған 
орталық жетекшісі Жандос 
Тұсмағанбетов   балалармен 
тікелей жұмыс істеп отыр ған 
бір топ сала мамандарын ма-
рапаттады.  Алғаш рет сахнаға 
шығып, өнер көрсетіп, диплом-
мен ма ра патталған балалардың 
жү зіндегі қуанышты сөзбен си-
паттап жеткізу мүмкін емес. 

Айта кету керек,  «Мажкен» 
балаларға арналған спорттық
шығармашылық орталығында 
400ден астам ерекше бала 
түрлі үйір ме лерге қатысады. 
«Балалар жылына» орай ашыл
ған орталық жұмысы өз же
місін бере бас тады.

Сахна төрінде − 
«Жаңа жұлдыздар»

Мемлекет басшысы 
ҚасымЖомарт Тоқаевтың 
биылғы жылды «Бала-
лар жылы» деп жария
лауы бүлдіршіндерді 
үлкен қуанышқа бөлеп 

отыр. А.Тоқмағамбетов атындағы қалалық мәдениет 
үйінде «Мажкен» балаларға арналған спорттық
шығармашылық орталығының ұйымдастыруымен 
«Жаңа жұлдыз» атты ерекше балалардың 
шығармашылық кеші өтті. 

Дала өнерін кәсіпке 
айналдырған

Қыш өнері – көнеден бастау алған кәсіп. Оның тари-
хы ғасырлар бойы ұрпақтан ұрпаққа жетіп, жасалу тех-
нологиясы жылданжылға күрделене түскен. Бүгінде 
қыш құю ісімен айналысатын шеберлер көп емес. Десе 
де оны жанға жайлы демалыс орнына, рухани қуат 
алатын орталыққа айналдыра білген кәсіпкер Бекзат 
Бақтиярұлымен әңгімелесудің сәті түсті. Өңірімізде 
ашылған «DaLa Crafts»  деп аталатын өнер және дема-
лыс орталығына келушілер көп. Төрт жасар баладан 
бас тап зейнет жасындағылар да құмыра жасау өнеріне 
қызығушылық танытып, сурет салуға да арнайы 
уақыт бөлетінін білдік. Құмыра жасаудың денсаулыққа 
пайдасы мен гончарлық өнердің қырсыры туралы 
сұхбат жасаған едік. 

Жарнамасы жер жарып тұр. 
Бағасы да қолжетімді, яғни,  45 
мың теңгеден басталады. Осы 
орайда әлеуметтік желілерде 
«тақияны кімдер киеді, 
келіншектер кигені дұрыс па?» 
деген сұрақ төңірегінде  пікірлер 
қақ жарылуда. Бір тобы «бұл 
бас киімді тек қыздар киеді» 
десе, келесі бір тобы «ұлттық 
киімді насихаттауда қыз кисе де, 
келіншек кисе де бәрібір емес пе, 
әйтеуір өзгелерге танытсақ бол-
ды да» деген ой айтуда. Шынын-
да тақия кімге тиесілі? Тарихы 
туралы не білеміз?

Халық киімдерінің ішін де 
ең сәндісі, мәнерлісі – әйелдің 
бас киімдері. Әсіресе, тақияның 
орны ерекше болған, оны 
күнделікті тұрмыста киген. 
Барқыттан, қамқадан тігілетін 
жазғы жұқа бас киім. Ертерек-
те оның шеттері ақ тиіннің, су-
сар мен бұлғының үлбірімен 
көмкерілген, күміс және алтын 
әшекеймен сәнделген. Өнертану 
сала сының маманы Сабыркүл 
Асанованың  «Қазақтың ұлттық 
киімдері және қолөнері тари-
хы» еңбе гінде қазақтар ұлттық 
бас киімдерін XV ғасырда Қазақ 
хандығы орнағаннан бастап кие 
бастағаны айтылады. Хал қымыз  
бас киімдеріне қарай қай таптың, 
қай тектің өкілі екенін таныған. 
Ал ХІХ ғасыр дың екінші жарты-
сынан бастап халық киімдеріне 
өзгерістер ене бастаған. Әсіре
се олар Батыс және Сол түстік 
Қазақстанда, Ер тіс жағалауында, 
орыстар көп тұрақтанған жер-
лерде бай қалған. 

Мәліметтерге сүйенсек, 
қазақ халқының бас киімі екіге 
бөлінеді: ерлер және әйелдерге 
арналған. Әйелдерге арналған 
бас киімдер құрас тырылуының 
күрделі болуы мен, бай 
безендірілуімен ерекшеленген. 
Оның ішінде тақияны тұрмысқа 
шықпаған қыздар киген, бірақ 
оны кию міндетті саналмаған. 
Негізі XVIII ғасырдан бастап 
киіле бастаған. Ол Қазақстанға 
Орта Азия қолөнершілері ар
қылы келген. Қазақстанның 
Оңтүстік аудандары мен Сыр 
дария жағалауындағы қа зақтар 
тақияны қызығу шы  лық негізінде 
 сатып алған. XIX ғасырдың 
бірін ші жартысындағы  қазақ 
тұр  мысын зерттеушілердің   
 жа зуы на қарағанда қыздар 
киетін скуфияның төбесі үш
кірлеу келген. XIX ғасырдың со
ңын да төбесі дөңгелек түрінде 
тұтас ойылған, онша биік емес 

цилиндр пішіндісі пайда болған. 
Қыздар тақиясы ал тын және 
күміс кестелер мен өрнектелген. 
Ақша, майда моншақ, қымбат 
тас тар, маржан, шашақтармен 
әшекейленген. Төбесіне майда 
моншақ жіптермен көзтілден 
сақтайды деген сеніммен үкі 
таққан. Үкінің жүні қазақтың 
ескі салты бойынша әсемдіктің 
белгісі саналады. Ертерек-
те киімдердің етекжеңіне 
оюөрнек салу, үкі тағу жын
перілерден, пәлежаладан, 
аурусырқаудан қорғайды  де-
ген сенімнен туған. Кейіннен 
үкіні тақия, сәукеленің тө бесіне, 
домбыраға, бесікке қадаған. 

Қазақ қыздары үкілі тақияны 
үш жасынан бастап 18 жасқа 
дейін, яғни, бойжеткенше киген. 
Бес жасқа толғанда шашын өріп, 
шолпы таққан. Ал бойжеткен соң 
кәмшат бөрік киген. Қыздардың 
тақиясы қызыл, алқызыл, күлгін, 
жасыл түстермен барқыт секілді 
матадан сырып тігілген. Ол 
түрлітүсті моншақмар жан мен 
безендірілген.

Халқымызда тақия тек қыз
дардың ғана емес, ер адамдардың 
да бас киімі саналады. Қыздар 
арасында сәнге айналмай тұ
рып,  оны тек ер адамдар ки генін 
білеміз. Ер адамдардың тақия
сында мон шақ, ақша, әшекейлер 
болмайды. Ерлер биік төбелі, 
тегіс төбелі, үшкір төбелісін 
киеді. Оларға мүйіз, шырмауық 
секілді өрнектер салынады. 
Пүліштен, ал астарын жібек ма-
тадан тіккен. 

Сонымен тақия тарихымыз-
дан қыздардың киетін бас киімі 
саналады екен. Қыз ұзатылғанда 
оған сәукеле кигізген. Онан кейін 
жас ерекшелігінде қарай өзге де 
бас киімдер киген. Мәселен, 25
40 жастағы әйелдер кимешек 
кисе, онан соң жаулық салған. 
Осылайша ұлттық киімдерімізді 
киюдің де өзіндік сыры, жолы, 
мәнмағынасы болған.

Трендте – 
тақия

Қазір қызкеліншектер арасында тақия кию трендте 
екені белгілі. Ашық түсті матадан тігіліп, моншақпен, 
қазақы нақыштағы әшекеймен безендірілген, шынында 
көздің жауын алады. Бүгінде instagram желісінде сәнге 
айналған бас киімнің бәсі басым.

Айнұр БАТТАЛОВА,
«Сыр бойы»Sb

– Алла Тағаланың есімі 
тәспі тасындағы тоқсан тоғыз
дан тіпті көп, мың бір есімі бар 
екен. Мың біріншісін Алланың 
өзі ғана біледі. Мыңыншы 
есімі де құпия. Бірақ оны 
періштелер біледі. Мыңыншы 
былай тұрсын, Алланың жү
зінші есімін білгендер де 
әулиелік дәрежеге көтеріледі 
дейді. Жануарлар ішінде 
сол жүзінші есімді түйе ғана 
біледіміс. Сондықтан түйені 
әулие деп танимыз, жүнін 
аяқпен баспа дейтіні сол.

Адамдардан Алланың жү
зінші есімін білген сүйікті 
құлдары болған, оны олар да 
ешкімге айтпаған. 

Сүлеймен пайғамбар 
Алланың мыңыншы есімі 
жазылған жүзікке ие болғаны 
үшін перілердің, күллі жан
жануардың, құстардың, жел
дің – табиғаттағы бар лық 
жара тылыстың тілін түсін
ген, олармен тілдескен, яғни, 
хәл тілінде сөйлей алған. 
Мыңыншы есімді періш
телерден үйренген Зуһра 
Шолпан жұлдызына айналып 
кеткен. Алланың мыңыншы 
есімін білудің құдіреті осын-
дай. Мұсылманның ең терең 
ғұламалары Алланың тоғыз 
жүз тоқсан тоғыз есімін 
білген, – деп ақ сақалы 
кеудесін жапқан атам бір 
тоқтады. 

– Кәпірлермен мың ай 
бойы соғысатын Шәмүннің 
қаруы қылыш емес, басқа 
емес, түйенің жақ сүйегі болуы 
қалай деуші едім. Жарықтық 
түйенің әулиелігінен екен 
ғой, – деді төмендеу отырған 
тықыр шал сәл кідірісті суыт-
пай. 

– Шәмүн туралы мен ай-
тып берейін, – деді төрдегі 
көк тақиялы шал кесесін 
самаурынға қарай шиіре 
жөнелтіп, – Шәмүн түйенің 
жақ сүйегін кәпірлерге алдас
панша сермеп, мыңмыңдап 
қырған. Шөлдесе жақ сүйектің 

тістерінің арасынан тәтті су, 
қарны ашса сол жерден ет 
шыққан. Оның күнделікті 
тамағы сол, жұмысы да соғы
сып қази болу еді. Осылайша 
мың айды өткізген. Мың айың 
сексен үш жыл, төрт ай бола-
ды. Кәпірлер Шәмүннен қалай 
құтылуды ойлап, оның әйелін 
азғырады. 

– Ұйықтап жатқанда қол
аяғын байла, сонда ғана оны 
өлтіре аламыз. Ал, саған көп 
малдүние береміз, – дейді 
кәпірлер оған. 

Әйелі түнде күйеуін жуан 
арқанмен матап тастайды.

– Мені кім байлады? – 
дейді Шәмүн азанда. 

– Сенің күшіңді сынап 
көру үшін мен байладым, – 
дейді әйелі.

Шәмүн бір сілкінгенде 
білектей жіп қылдай боп 
қиылыпқиылып түседі.

Келесі күні оны әйелі 
шынжырмен шандиды.

– Сенің қуатыңды тағы бір 
сынап көрмекші едім, – дейді 
әйелі азанда.

Шәмүн бір бұлқынғанда 
шынжырды моншақтай 
қылып мортморт үзеді.

– Сені немен байласам үзе 
алмас едің? – деп әйелі ерке-
лей сұрайды.

– Оны өзім білемін, – дейді 
күйеуі.

– Менен де жасыратын 
сырың бар екен ғой, – деп сон-
да әйелі ашуланған кейіппен 
теріс айналады. 

– Өз шашыммен байласаң 
шеше алмаймын, – дейді 
әйелін өкпелеткісі келмеген 
Шәмүн.

– Ойпырмай, «қойныңдағы 
қатыныңа сенбе» деген, ә?! – 
деп осы арада сөзге киліккен 
оң жақтағы шал жантайып 
жатқан жастығын мыжғылай 
түсті. 

– Мәселе қатынның 
қандайлығында. Абзал қатын 
– абыройың, алтын қазығың, 
адал несібең, – деп әңгімеге 

араласқан насыбайшы шал оң 
жақтағы шалдың көңілін ор-
нына түсірді.

– Шәмүннің шашы сегіз 
өрім еді, – деп көк тақиялы 
шал әңгімені әрі жалғады. – 
Түнде әйелі күйеуінің қолын 
төрт өрім, аяғын төрт өрім 
шашымен байлап, кәпірлерді 
шақырады. Өз шашын үзуге 
Шәмүннің шамасы шынымен 
жетпейді. Кәпірлер болса, ата-
жауын үлкен дараққа ат қылы 
қосылған арқанмен байлап, 
көзін ойып, құлағын кесіп, 
дене мүшелерін пәршелейді. 

Сол сәтте Алла Тағала 
Шәмүнге уахи етеді. 

– Бұларға не істегенімді 
қалайсың?

– Осы дарақ алқабымен 
аударылып, мыналар астында 
қалып, жаншылсын. Соның 
бәрін өзім істегендей күш 
бере гөр, – дейді Шәмүн. Алла 
оған сондай күш береді. Дене 
мүшелерінің бәрін қайтадан 
өзіне бітіреді. Кәпірлер де, 
оның әйелі де аспанмен талас
қан алып дарақтың астында 
қалып, көміледі. 

Шәмүн мұнан соң Аллаға 
мың ай ғибадат қылады. 

Бұл оқиғаны Жәбірейіл 
алейкісалам Алла расулы 
Мұхаммедке айтып беріп еді. 
Сонда Пайғамбарымыз:

– Иә, Раббым, үммет терім
нің өмірін қысқа, амалын аз 
қылдың, – деп Алладан тілек 
етіпті.

Сол үшін Алла Тағалам 
Мұхаммед үмметіне Қадір 
түнін сыйлаған. Қадір түнінде 
төрт тақ түседі дейді. Олар 
– «хамд», «мағрифат», «рах-
мет», «карамат тағы» деп 
аталады. Бұл тақтардың әр
бірі мен жетпіс мың періште 
бірге түседі. Әр тақта «Лә 
илаһа илләллаһу Мухаммадур 
расулуллаһ», яғни, «Алладан 
басқа тәңір жоқ, Мұхаммед – 
Алланың елшісі» деген жазу 
болады екен. Бір кісі Қадір 
кешінде осы кәлима таухидті 
үш рет оқыса, Алла ол адам-
ды кешіреді, тозақ отынан 
құтқарады, жәннатқа жібереді 
дейді. Міне, Алла Тағаланың 

Мұхаммед үмметіне қандай 
кеңдік жасағанын көрмейсіз 
бе?

Алла Тағала Қадір кешін
дегі мұсылман ғиба датын өз 
жолында мың жыл соғысқан 
Шәмүннің сауабынан да қа
йыр лы еткен. «Қадір кеші мың 
айдан да қайырлы» дейтініміз 
осы.

Ұлы Раббым Қадір ке
шінде саламаттан басқа нәр
сені тағдыр етпейді. Ол кеш-
тен басқа кештерде саламатты 
да, бәлкім, бәлені де тағдыр 
етер.

Қасиетті Құранның «Қа
дір» сүресінде былай жа
зылған: «Құранды Қадір 
түнінде түсірдім. Қадір тү
нінің не екенін білесің бе? 
Қадір түні мың айдан да қа
йырлы. Ол түні періштелер, 
рухтар  Раббының  рұқ са ты
мен, әртүрлі әмірімен жерге  
түседі. Таң атқанға дейін ол 
түн – саламат».

Дін ғалымдарының түсін
діруінше, Алла Тағала былай 
бұйырған: «…Иә, Мұхаммед, 
мың ай менің жолымда 
кәпірлермен соғысқан, мың 
ай ғибадат еткен оқиға қан
шама көріністі болса да, 
Қадір кешінде үмметіңнің 
оқыған екі ракәт намазы 
бұлардың бәрінен артық.
Мұхаммед үмметіне болған 
сыйлықтарым мен рахметім 
басқа жаратылыстың бәріне 
де болған сыйлықтарым мен 
рахметімнен өте артық және 
өте көп», – деген.

Осыны айтып шалдар 
намазға тұрды. Намаздарын 
оқып болған соң Әзірет Әлі 
мен Дариха қыздың күресі 
туралы жаңа әңгіме басталды. 
Олар да ұйықтамады, мен де 
ұйықтамадым.

Түннің қай мезгілі екенін 
қайдам, тершіген иегімнен қос 
алақаным тайғанап кетті…

Бұл менің Қадір түнімен 
алғаш рет кезігуім екенін ол 
кезде білгем жоқ.

Есесіне сол түннен жадым-
да қалған екіүш әңгімені әлі 
ұмытпаппын.

Алғашқы 
Қадір түнімнің 
хикаясы

Ауылдың шалдары әңгі мешіл еді ғой. Кеш түсе 
олардың шалғайына біз, ойын балалары оратыла 
кетеміз. Күндіз табанына тікен кірген жүгірмектердің 
енді көзіне ұйқы кіріп, әр жерде домалап жатады. Мен 
екі алақаныммен иегімді тіреп аламын. Ұйқының 
салмағынан ауырлаған басымды көтере алмаған 
шығанағым кілт ете қалғанда, көзімді ақшаң еткізіп 
қайта тіктелем. Ал, шалдар әңгімені ағызып отырады.

Дүйсенбек АЯШҰЛЫ,
«Сыр бойы»Sb



НазарSb 5www.facebоok.com/syrboyi.kz/ https://twitter.com/syrboyi www.instagram.com/syrboyi_kz №62 (20336) 26 сәуір, сейсенбі  2022 жыл

Мәселен, синтетикалық 
есірткілер адамға марихуана 
және анашамен салыстырған
да 1015 есе қатты әсер етеді 
екен. Не исі, не дәмі біліне 
бермейтін синтетикалық зат
тар ақылдан айырып, ағзаны 
тіпті ірітіп жібереді. Бүгінде 
бақылаудағы психикалық 
бел сенді заттардың тізіміне 
89 синтетикалық есірткі түрі 
енгізілген. Бұлар адам санасын 
улап, соңы неврологиялық ау
руларға алып келеді.

− Қоспалардың әрқайсы 
сы адам психикасына ешқа
шан өшпейтін із қалдырады. 
Адам психологиясына санау 
лы секундта өте қатты әсер 
ететінін неврология ғы лы 
мы дәлелдеп берген. Тіп ті 
синтетиканы тұрақты қолда
ну шыларда галлюци нация 
бо лып, соңы қайғылы оқи
ғамен аяқталуы мүмкін. Ең 
сорақысы – жас ағзаның бір 
тәуелділіктен кейін одан бас 
тартуы өте қиын. Сол себепті 
бұл тажалдың тырнағына ілін

ген жасты тез арада арашалап 
алып қалу керек. Келесі доза
ны қабылдау арқылы олар 
тән мен жан азабынан уақыт
ша ғана айырылуы мүмкін. 
Алайда жүйке жүйесі зақым
данып, есі мен етін улайтынын 
білмейді, − дейді невропатолог 
Ғалия Әбенова. 

Граффити есірткі 
жарна малайды
 
Граффити – итальяның 

«graffito» деген сөзінен ау
дарғанда сызылған деген ма
ғынаны білдіреді. Көшеге 
үй лердің қабырғаларына қор
шауларға түрлі түсті бояу
мен сурет салып, жазу. Қала
дағы көпқабатты үйлердің 
қабырғаларынан граффити 
жазуларын жиі көріп жүр
міз. Ал ол суреттерде есірт кі 
сайттарының адресі жазыл
ғанын атааналардың бірі біл
се, бірі білмес. 

− Кешкілік аулаға бала
ларды алып серуенге шықтық. 
Қабырғаларда ештеңе жоқ еді. 
Азанда шықсақ көпқабатты 
үйлердің бәрінің қабырғасына, 
кіреберіске, жертөлеге дейін 
түсініксіз сурет салып жазып 
кетіпті. Жастар қызықтап 
кө ріп, тіпті суретке түсіріп 
алып жатты. Артынша поли
ция келіп үстінен бояп өшір ді. 
Граффитиде есірткі сату шы
лардың интернеттегі ад рестері 
жазылғанын сонда ға на білдік. 
Бұл жасөспірімдер үшін өте 
қа уіпті. Солар алданып қалмас 
үшін ашық күресу қажет, − 
дейді қала тұрғыны Бақытжан 
Төлепов. 

Қабырғадағы суреттерде 
жазылған сілтеме арқылы өтіп 
көрдік. Ол сайттарда есірткінің 
қай түрін қай қаладан табуға 
болатыны жазылған. Сайтқа 
кіріп ақпарат алу аз уақытқа 
ғана қолжетімді болады. Әрі 
қарай кіре алмай қаласың. Бұл 

да – есірткі сатушылардың 
қулығы. Былтыр қаламызда 
қабырғаларға есірткі заттарын 
жарнамалайтын электронды 
мекенжайы көрсетілген 
граф  фити жазбалар жазған 
20 жастағы қыз ұсталды. 
Суреттер 8 мамыр күні таңғы 
сағат 04:0005:00 шамасында 
пайда болған. Полиция бар
лығы 110 дана граффити жаз
баларды үстінен бояп жойды. 
Әйтпесе жарнамадан соң тұ
тынушылар саны күрт артуы 
мүмкін. Оқиға бойынша Қыл
мыстық кодекстің 299бабы 
1бөлігімен қылмыстық іс 
тіркеліп, сотқа дейінгі тер
гептексеру жүргізілген. Қыз 
өз жауабында әлеуметтік 
же лілер арқылы тапқан ку
рьерлік жұмысы үшін 70000 
теңге көлемінде сыйақы ал
ғанын, салып жүрген суретінің 
қылмысқа қатысы барын 
білмегенін айтқан. 

− Өткен жылы әлеуметтік 
желі арқылы синтетикалық 
есірткіні Қызылорда қала сын
да тарату деректерін анық  тау 
мақсатында департа менттің 
әртүрлі қызмет сала ларынан 
жедел тергеу топтары құры
лып, қала көлемінде рейдтік 
ісшаралар жүргізілді. Нәти
жесінде, облыс орталығында 
синтетикалық есірткі жасы
рылған 75 нүкте, олар бойынша 
1 қылмыс пен 3 қылмыстық 
теріс қы лық анықталып, 72 
дерек бо  йынша сараптама 
таға йын далды. Ауқымды іс
ша ра ның арқасында аталған 
қыл мысты жасаған қала тұр
ғыны құрықталды. Одан бө
лек, та мыз айында Атырау 
және Семей қалаларының 
тұр ғын дары ұсталды. Тінту 
ке зінде олардың қала ор та лы
ғынан жалдаған пәтер лерінен, 
сондайақ әлеуметтік желілер 
арқылы тапсырыс қабылдап, 
жасырып қойған нүктелерінен 
жастар ара сын да «Мефедрон», 
«Эфед рон», «PVP» атауымен 
таны мал синтетикалық есірткі 
заттай дәлел деме ретінде 

алынды, − дейді облыстық по
лиция де пар та ментінің есірт
кі қыл мысына қарсы кү рес 
басқар масының бөлім бас шы
сы Ардақ Дө ненов. 

Жаза жоқ деме, 
заң бар
Тыйым салынған затты 

сатқаны үшін заң бойынша 
жаза бар. Қылмыстық кодекс
тің 2991бабына сәйкес, 
есірткі заттарды насихат та
ғаны немесе заңсыз жар на
малағаны үшін үш жылға 
дейінгі мерзімге бас бостан
дығынан айырылады. Осы 
бап тың 2бөлігінде алдын 
ала сөз байласып, топ құрып, 
жарнамалап қызмет бабын 
пайдаланса, үш жылдан алты 
жылға дейінгі мерзімге бас 
бостандығынан айыру жазасы 
тағайындалады. 

Облыс бойынша 721 адам 
нашақорлық есепте тұр. Оның 
жетеуі − әйел, екеуі − жас өс
пірім. Ал синтетикалық есірт
кі тұтынып тіркелмегені қан
шама?

Облыстық полиция депар
таменті есірткі қылмы сына 
қарсы ісқимыл басқарма сы
ның мәліметінше, осы жылдың 
3 айында 46 есірткі қылмысы 
анықталған. Оның 18і − қыл
мыс, 28і − қылмыстық теріс 
қылық. Аса ірі мөлшерде 
есірткі сақтаған 4 оқиға, 
есірткі сатудың 12 жағдайы 
тір келген. Заңсыз айналымнан 
5 келі 504 грамм есірткі алын
ған. Синтетикалық есірткі
нің саудасы қызып тұр. 
Жар  намасына да тосқауыл 
бол май, жастар санасын улап 
жатыр. Елімізде есірткіге 
қатысты заңнама жетілдіріліп, 
жаза қатайтылғанымен, на
шақорлықтың алдын алуды 
жүйелі ұйымдастыру тетігі әлі 
де табыла қойған жоқ. Елімізде 
есірткі тұтынушылардың 
жыл   дан жылға артуының се
бебі де осы.

«Қара нарықтағы» 
сауда қызып тұр

1-бет

Қызылорда «Болашақ» 
уни верситетінің  ректоры 
бос лауа зымдық қызметіне 
орнала суға конкурс жария
лайды.

Қойылатын талаптар: 
жоғары және жоғары оқу 
орнынан кейінгі білім, білім 
беру ұйымдарында және 
(немесе) білім беру сала
сындағы уәкілетті органда 
немесе білім беру саласына 
қатысты өзге де ұйымдарда 
басшы лауа зымдарда ке
мінде 3 жыл жұмыс өтілі 
немесе шетел ЖООда алған 
жоғары оқу орнынан кейінгі 
бі лімнің болуы.

Өтінімдер мен құжат
тарды тапсыру мерзімі: 10  
мамыр  2022 жылы  сағат: 
14:00ге дейін.

Конкурсқа қатысушы бі
лі міне, жұмыс тәжіри бесіне, 
кәсіби деңгейіне қатысты 
қосымша ақ паратты ұсына 
алады. 

Түйіндемені bolashak_5@
mail.ru, Bolashak_5@bo
lashakedu.kz электронды 
почтасына жолдауға, қо сым
ша ақпаратты 8 (7242) 2345
15 телефоны  арқылы алуға 
болады.

Мекен-жайы: Қызыл-
орда қаласы, Сырда рия-
ның сол жақ жағалауы, 115, 
«Болашақ» уни верситеті.

Хабарландыру

(Қазақстан Республикасы Білім және ғылым 
министрлігінің Білім және ғылым саласындағы 

бақылау комитеті №KZ041LAA00011297, 
берілген күні 14.03.2018 ж)

«Қазгермұнай» БК» ЖШС Нұралы және Ақсай к/о вахталық 
кентінің басшысы Оспанов Сәбитке ағасы   

Оспанов Бақытжан Сұлтанұлының
қайтыс болуына байланысты қайғысына ортақтасып көңіл 
айтады

Жалағаш  ауданы  тұрғындарының  назарына!

28.04.2022 жылы Жаңадария, Аққұм, Ақсу, Бұқарбай батыр, 
Еңбек, Шәменов, Қаракеткен елді мекендерінде;

29.04.2022 жылы Жалағаш кенті, Таң, Жаңаталап, Аққыр, 
Мақпалкөл, Мәдениет, Аламесек (Ақарық), Мырзабай ахун елді 
мекендерінде ауызсу жүйелерінде жоспарлы көктемгі жуушаю және 
залалсыздандыру жұмыстары жүргізілуіне орай, осы уақытта су 
құбырынан ауызсуды пайдалануға болмайтындығын ескертеміз.   

Анықтама тел.: 8(72431) 31-5-45.
«Арал» СЖКБД филиалының 

«Жалағаш ауданының оқшау сумен жабдықтау 
жүйелерін пайдаланушы» өндірістік бөлімшесі.       

Мен, Дәулетова Нұржамал, бір көзім 
көрмей, 2 көзіме де глаукома отаны 
Көпбейінді об лыстық аурухананың 
көз бө лімінде жасаттым. Бұл ота ны 
жасаған бөлім меңге рушісі – Сәкен 
Баба Омарұлы. Ота өте сәтті шықты, 
нәтижесі жақсы, көзім кө ріп кетті. 
Ал тікен тү сіп келгенімде, көзімді 
шәйдай ашып берген дә рігер, батыр 
қыз Оспанова Әселге ал ғы сым шексіз. 
Осы көз бөлі мінің ұжымдастарына, аға 
ме йірбикесі Күзейбаева Гүл сім ге, мейіргер Исмагулова Гүл жайнаға, 
Амангелдиева Гүлмираға, Сералиева Бота көзге, Айданаға, шаруа иесі 

Першеева Камарияға және тазалықшы Нұрманова Гүл жайнаға 
айтар алғысым шексіз. Осы рамазан айында жасаған 

жақсылықтары Алладан қайт сын. Отбастарына аман
шылық, жұмыстарында абырой, табыс тілеймін.

Алғыс білдіруші 
Нұржамал ДӘУЛЕТОВА, 

ардагер-ұстаз.
Шиелі ауданы

Алдымен Жайылма ауы
лындағы №195 мектепгим
назиясында болдық. Екі мыңға 
жуық тұрғыны бар ауылда 430 
оқушы білім алуда. Аудандық 
білім бөлімінің басшысы Болат 
Мақсұтұлы мен «Дарын» об
лыстық қосымша білім беру 
орталығының бөлім басшысы 
Гүлбану Имамзадаевамен 
бір  ге мектептегі домбыра 
үйір  месінің жұмысы назарға 
алынды. Ауылдағы орта мек
тепте өзінөзі басқару жүйесі 
дамыған. Мәселен оқушы 
Сым бат Ғасыр басқарушы 
ретінде бізді қарсы алып, оқу 
орнымен толық таныстырып 
шықты.  Білім ор дасында ба
лалар жылына орай жаса
лынған оқушылар көрмесіне 
апарды. Мұнан соң «Дебат 
және Біз» тақыры бын да өтіп 
жатқан облыстық семинар 
жұмысын да көрдік. Әр ау
даннан жиналған 100ге 
жуық мұғалім мектептің жа
ңа шыл дықтарымен таны
сып, тәжірибе алмасуда. Се
ми  нар аясында «Ұшқыр ой 
алаңы» дебат сыныбы ашыл 
ды. Сыныпта пікірса йыс қа 
қа жетті барлық жағдай жа
салған. Озық оймен, өткір пікір 
білдіретін аудан дық «Алтын 
ғасыр» оқу шы лар тобы да 
құрылды. Зерек оқу шылар бұ
ған дейін де респуб ликалық, 
облыстық сайыстарда үздік
тер қатарынан көрінген.  Бі
лім ордасының цифрлық 
әле уеті де зор екен. Арнайы 
жасақталған робототехника 
кабинеті 2017 жылдан бері 
жұмыс істеп келеді. Оқушылар 
жасаған роботтарын назары
мызға ұсынды. Бағдар ла ма
лау негізінде жасаған туын
дылар облыстық «Робо фест», 
«Робосумма» байқа уы нан 
же ңімпаз атанған. Өнер тап
қыш балалар жаңа дү ние
лер құрастырып жатыр. Те
мірлерге жан бітіріп,  әлі де 
таңғалдырмақ. Мұнан соң 
оқу шылар министрліктің 
«Оқу ға құштар мектеп» жо
басы аясында буктрейлерден 
TEDx форматында оқыған 
кітаптарын талдап, таныс ты
рылым жасады. Мұнан соң, 
«Мектеп театры» жобасы 
бойынша 3сыныптың оқушы
ларынан құралған «Қуыр
шақ» театрының өнерін та
ма шаладық. Бүлдіршіндер  
сах наға төселіп қалыпты. Бал
дай тәтті тілдері, қызықты қы
лықтарымен көрермендерін 
қуанышқа бөледі. Облыстық 
семинардың осы мектепте 
өтуінің өзі көпке үлгі ісінен 
көрінеді.

Жаңақорған аграрлытех
никалық колледжі үлкен бет
бұрысқа батыл қадам жасаған. 
Директоры Жомарт Шауенов 
заманға сай жабдықтаған бі
лім ордасымен таныстырды.  
Колледжде 553 студент 19 
мамандық,  24 біліктілік бо
йынша білім алуда. Өткен 
оқу жылында оқу орны ның 
ғи мараты толықтай күр делі 
жөндеуден өтіп, жылу қазан
дығы табиғи газға қосылған.  
Оқу орны Респуб ликалық 
«Жас маман» жобасының 
ша пағатын көруде. Заман та
ла бына сай білікті маман да
ярлау мақсатында world skills  
стандарттарының халық ара

лық тәжірибесін енгізген. 
Мемлекет қолдауына ие бол
ған білім ұясы дуальді және 
модульді кредиттік оқыту  
жүйесіне көшкен. 

− Өркениет көшіне ілесу
дің жалғыз жолы – адами 
капиталды дамытуда. Ол 
үшін кәсіптік және жоғары 
оқу орындарында теориялық 
біліммен қатар практикалық 
білімге басымдық беру маңыз
ды. Маман даярлау ісінде оқу 
орындарының материалдық
техникалық базасын және 
оқуәдістемелік кешенді қа
зіргі заман талаптарына сәй
кес нығайту, оны өнді ріс ке 
лайықтау – басты мінде тіміз. 
Облыстық білім басқарма
сының қолдауымен қарқынды 
жұмыс істеп келеміз.  «Дуаль
ді оқыту» жүйесіне көшіп, 
білім алушыларға теориядан 
гөрі 60 процент тәжірибеге 
мән бердік. Колледждің бү
гінгі басты жаңалығы – оқу 
ғимараттары күрделі жөн
деуден өтумен қатар, «Жас 
маман» жобасы аясында 320 
млн теңгеге оқу өндірісіне 
қажетті технология алдық, – 
деді Жомарт Әбибуллаұлы. 

Білім ошағының  дәнекер
леу ісі, автомобиль  көлігіне 
техникалық қызмет көрсету, 
жөндеу және пайдалану, вер
туальды дәнекерлеу маман
дығының кабинеттеріне ха
лықаралық стандарттарға  
сай соңғы үлгідегі құрал дар 
сатып алынған.  Атап өт
сек, автокөлікті бөл шек  теу, 
құрастыру құрыл ғы лары, 
вер туальды автотре нажер, 
25 планшет, көлік жүр гі зіп 
үйренуге арналған оқу ор
талығы су жаңа тех ни калармен 
толыққан. Колледждің көлік 
жөндеу орталығына кіріп 
шыға алмай қалдық. Себебі 
автокөліктердің ақауын анық
тайтын, жөндейтін, матор 
ма йын ауыстыратын, зама
науи техникалармен толық 
қам тылған. Еуропалық  стан
дарттарға сай соңғы үл гі
дегі  дәнекерлеу құрал дары  
жеткізілген. Қала кол ледж
деріне жетпеген бұл жаңа
шылдықты аудан жастары тез 
меңгеріп алыпты. Олардың 
ертеңақ техниканың тілін 
білетін білікті мамандар бо
лып шығары анық. 

Колледж директоры Жо
март Әбибуллаұлы Қытай
дың «Kingka Mining Con
struction» компаниясының 
ди ректоры Дзянг Хайвен 
және «Шалқия Цинк LTD» 
АҚның әлеуметтік мәселелер 
жөніндегі кеңесшісі Ғабит 
Ғазизқанұлымен кездесіп, ме
морандум жасалды. Мақсат 
− колледждегі «Пайдалы 
қазбалардың кен орындарын 
жер астында өңдеу» маманды
ғының студенттерін «Шалқия» 
кен орнында өндірістік прак
тикадан өткізіп, тұрақты жұ
мыспен қамту. Сондайақ, тү
лектерге оқуды аяқтаған соң 
өз қалауы бойынша Қытай 
мемлекетіне барып жоғары 
білім алып, тәжірибе жинауға 
мүмкіндік беріледі.

Сонымен қатар, Қытай 
компаниясының тапсырысы
мен тігін шеберханасында 
ақылы түрде жұмыс киімі 
мен қажетті жабдықтарын да 
тігуде. Жас тігінші Аягөз Әби
булла бізді «Тігін цехының» 

жұмысымен таныстырды. 
Цех та өндіріс үшін 27 ста
нок жұмыс істеп тұр. Сту
денттер соңғы үлгідегі тігін 
машиналарында  жұмыс іс
теуді меңгеріп алған. Сонымен 
қатар талапқа сай 160 орындық 
асхана, 200 орындық АКТ 
залы, 100 орындық жатақхана,  
кітапхана, тренажер залы, 
фитнес орталығы, мәжіліс 
залы толық жабдықталып, сту
дент терге жағдай жасалған. 
Оқи мын, маман боламын де
ген жасқа керектінің бәрі бар. 
Аудан халқы үш жылда адам 
танымастай өзгерген оқу ор
нының жетістігін еңбекқор, 
ізденімпаз басшының білік
тілігінен деп біледі. 

Инклюзивті 
ресурстық 
ор талық  
М.Қаратаев атын да ғы №51 

орта мектебінде инк люзивті 
ресурстық орта лық қызметі 
жұмыс жа сай ды. Өткен жылы 
ашыл ған орталықта  логопед, 
де  фектолог, олегофрен және 
пси  холог мамандары қызмет 
етеді. 

Соңғы үлгідегі техноло
гиямен жабдықталған. Онда 
ерекше балалар қабілеттеріне 
қарай түрлі еңбек дағдыларына 
машықтанады. Заманауи 
әдіс тердің арқасында есту 
мен көру, тірекқимыл аппа
раты функциялары мен эмо
ционалдық, мінезқұлық және 
коммуникативтік жағынан 
диагноздары бар балалар 
қол дың ұсақ моторикасын, 
сөйлеу терапиясын дамытуға 
арналған тренажерларды пай
далана алады. Мұнда жет
кіншектердің арттерапиямен 
де айналысуға мүмкіндігі 
бар. Мектеп директоры Жеңіс 
Ибрагимовтің айтуынша, 
сатып алынған жабдықтардың 
арқасында балалар өздерінің 
тәлімгерлерімен бірге та
ным дық процестерді, есте 
сақ тауды, ойлауды, қиялды, 
дикцияны, сөйлеуді дамыта 
алады. Қазір ерекше білімді 
қажет ететін 26 оқушы арнайы 
тәсілдерді қолдану арқылы 
оқытылуда.

Айта кетейік, Жаңақорған 
ауданы бойынша 612 ерекше 
білім беруді қажет ететін 
бала бар. Олардың ішінде 
104 бала мектепте оқыса, 
63 бала арнайы психикалық 
дамуы тежелген сыныпта, 155 
бала үйден дәріс алуда. 78 
бүлдіршін әлеуметтік қызмет, 
30 бала психологиялықпе
да гогикалық түзету қызме
тіне тартылған. Сондайақ, 
инклюзивті ортаны қалып
тастыру бағытында 38 мектеп 
арнайы маманмен қамтылған.

Дарынды 
балалар мектебі
Пресс тур аясында Ж.Өс

кенбайұлы атындағы да рын
ды балалар жеке мектебіне 
бардық. Бұл мектеп өткен 
жылы 500 орындық болып 
ашылған. 51 жоғары санат
тағы мұғалім, 14 сынып бо
йынша 282 оқушыға білім 
беруде. Сабақтан тыс уақытта 
оқушылар үшін би, таэквондо, 
шахмат, ментальды ариф
ме тика, баскетбол секілді 
үйір мелер жұмыс істейді. 
Бүгінде үйірме оқушылары 
түрлі байқауларда жеңімпаз 
атанып, үздіктер қатарынан 
көрініп жүр. Оқушылар та
сымалы үшін 2 автокөлік те 
қарастырылған.

− Алдағы жаңа оқу жылына 
дайындық жұмыстарын бас
тап кеттік. Қыркүйек айында 1 
сыныпқа 100 оқушы қабылдау 
жоспарланып отыр. Келесі 
жылы мектепті кеңейтіп, жо
ғары сыныптар ашу жоспа
рымызда бар, − деді мектеп 
құрылтайшысы Елдос 
Жұмаділлаұлы.

Айта кетейік, бүгінде Жа
ңақорған ауданында мұнан 
бөлек тағы 3 жеке мектеп бар. 
Жаңа оқу жылына орай 19 
сынып аралығындағы оқу
шы ларға 120 орындық жеке 
мектеп ашылмақ. Аудандық 
білім бөлімінің басшысы 
Болат Ибрагимов жаңадан са
лынып жатқан 3 мектеп пен 1  
балабақша құрылысымен та
ныстырды. 

Гүлбану МАҚАЖАН,
«Сыр бойы»

Аралдағы «Балықшылар» му
зейінде қызық көп. Жай қызық 
емес, терең үңілсеңіз, қатпарқатпар 
көп жылғы тарихқа жолығасыз. 
2012 жылдан бастап ресми қыз мет 
көрсететін мәдени нысанда 2000
нан астам теңіз жәдігері топтас
тырылған. 11 адам жұмыс істейтін 
мекемеге былтыр облыстық бюд
жеттен 86 млн теңге бөлініп, қайта 
жаңғырту жұмыстары жүргізілген 
еді. Орыс архитектурасымен салын
ғандықтан уақыт өте ескіріп, ағаш 
қабырғалары мүжілген тарихи үйдің 
жаңаша кейіпке енуі көз қуантып 
тұр.

– Теңіздің ежелгі тарихынан 
бас тап бүгінге дейінгі мұраларды 
жинақтауға тырыстық. Соның нәти
жесінде ғимарат заманауи қон
дырғылармен жарақталып, ашық 
аспан астындағы музей, «Балық
шылар» және «Кемелер» залы 
жасақталды. Біз алғаш ашылған кез
де 117 экспонатпен халыққа қызмет 
көрсеттік. Қазір қорда жанжақтан 
жиналған 2000нан астам экспонат 
бар. Біздегі балық аулау кәсібінің 
күшеюі ХІХ ғасырдағы орыс 
көпестерінің келуімен байланысты. 
Кейінгі жылы музейге теңіздегі 
қа йықтан кемеге дейінгі дәуірді 
көрсе тетін сенсорлық теледидар ор
натып, келушілер өзін қызықтырған 
кемелер жайлы мәліметтерді алып 
жүр. Мұнда ұрпақ зейінін ашатын 
фильмдер көрсетіледі, сондайақ 
кемелердің техникалық жабдықтары 
мен балықшы қауым ның тұрмыстық 
құралдары жинақ талған. Балық 
өнер  кәсібін өркен деткен жерлес 
тұл  ғалар жайлы да мұра жеткілікті, 
– дейді музейдің ғылыми қызметкері 
Айбек Есмағанбет.

Сондайақ музей қызметкерлері 
Арал теңізіне қатысты деректерді 
ағылшын, орыс, латын тіліне ау
дарып, өзге мемлекеттен келген 
туристер үшін де қолайлы жағдай 
жасаған. Жергілікті тұрғын дар дың 
атакәсібі – балық шаруа шылы
ғының мол мұрасын олар осылай 
сақтап отыр.

Ал ғимарат сыртында ат шана, 
түйе шана, қайықтар, жылым тартуға 
арналған шығыр, Ленин сыйға 
тартқан станок, капитандарының 
есімі жазылған кемелер тұр. Ең 
үлкені – Лев Берг деп аталатын 25 
метрлік кеме. Бұның өзі жағалауда 
қараусыз қалғанда, музей жана
шырлары төрт бөлікке бөліп, осын
да әкеліпті. Қайта құрастырып, кеме 
ішін залға айналдырған. Айтпақшы, 
Лев Берг кім десек, ХХ ғасырда 
Арал теңізін зерттеген орыстың 
географғалымы. Соның негізінде 
бірнеше еңбек жазған.

Әгараки, сіз музейге бара 
қалсаңыз, ондағылар Аралдың бұ
рынғы қалпы мен бүгінгі теңіздің 
көрінісі бейнеленген картаны көр
сетіп, украиналық ақын, әу баста 
Арал топырағына жер аударылған 
Тарас Шевченконың жүрген жер
лерін де айтып берер еді.

– Бізде балық шаруашылығы 
бойынша Социалистік Еңбек Ері 
атанған Төлеген Әлімбетов, Ұштап 
Өтеулиева, Бақыт Рысқалов. Жал
пы Аралда 16 Еңбек Ері барын 
білесіздер. Ал мына суреттегі кісі, 
«көк теңіздің көкжалы» атанған 
Нарғали Демеуов, оның қасындағы 
Дүйшембі Қалабаев. Балықшы ана
ларымыз да көп болды ғой. Сурет
терден байқап отырсаңыздар, озат 
балықшы атанған батыр анамыз 

Күлпаш Бейсенованы да көріп отыр
сыздар. Ал мұнда бәріңізге белгілі, 
осы музейді ұйымдастырған, бұ
рынғы Балық шаруашылығы ми
нистрі, осы кәсіптің шежірешісі – 
Құдай берген Саржанов, – деп бізге 
қабырғадағы суреттерді жағалай 
түсіндірді Айбек ағамыз. 

Иә, теңіз толқынында жүзіп, 
еңбегімен ер атанғандардың суреті 
көп мұнда. Сондайақ балықшылар 
мінген арба, ауқұралдары, қабадан 
мен қайық құралдарын байқайсыз. 
Кеменің техникалық құралдары да 
жеткілікті. Балықшы мен балыққа 
қатысты біз білмейтін деректерге 
сүрініп жығыласыз. Бәрі де ұрпаққа 
керек аманат дүние. Егер ғайыптан 
әрқайсысына тіл бітсе, біраз сыр 
мен мұңды төгер ме еді?!

Расы сол, музей қызметкер
лерінің көп затты ұқыпты ұстап 
отырғанына риза көңілмен қарай
сың. Арнайы ыдысқа салынған 
балық түрлері, ау тоқуға арналған 
инелік деп аталатын құрал, жай 
арқан мен қарамай арқанға (қыста 
су тигенде қатып қалмау үшін әбден 
май сіңдірген арқан) дейін осында 
тұр. Шам түрлері, теңізші киімі, 
қабадан мен мардан, теңіз құстары, 
кеме штурвалы мен компасы да бар. 
Қайық пен ескек, сүймен мен сүзгіш, 
тіпті сол заманғы балықшылардың 
айнымас серігі болған түйенің де 
макеті жасалып қойылған.

– Былтыр музейді қайта жаңғыр
тудан кейінгі тағы бір жаңалығымыз 
«Кемелер» залына қатысты. Бұл зал 
теңізді зерттеуге арналған «Лев 
Берг» кемесінің лабороториялық 
кеңсесінде орналасқан. Онда кірген 
көрермен кеме штурвалын қозғап, 
бағыт беріп, өзін дәл сол кеме 
ішінде келе жатқандай сезіне ала
ды. Алдындағы экраннан толқын 
мен шағаланың дауысы естіліп, 

Арал қаласына жақын қалған 
кездегі порттың сұлбасы анық 
көрінеді. Осы кезде гудок беріліп, 
кеме қоңырауын да қағып көре ала
сыз. Теңіз анасын сағынған әрбір 
Аралдың төл перзенті біздің музей
ден сағынышын басып, кеме палу
басынан алысқа көз тастап, өткен 
жылдарын еске алып жүр, – дейді 
музей қызметкерлері.

Былтырғы реэкспозициялық 
жұ мыстардан соң келушілерге 
үш тілде қызмет көрсететін 6 сен
сор лық экран қойылды. Теңіздің 
әр дәуірінен сыр шертетін алтын 
қордағы 28 деректі фильм көр
сетілуде. Арал теңізін зерттеу экс
педициясына қатынасқан украин 
халқының көрнекті  тұлғасы, ақын, 
жазушы, суретші Т.Шевченконың 
тұлғалық муляж бейнесі қойы лып, 
деректер мен суреттері, шығар
малары базаға енгізілген. Арал 
теңізінде жүзген сал қайықтан 
бас тап, желкенді қайық, пароход 
пен кеме көшірмелері қойылып, 
олар туралы мәліметтер, сондайақ 
Социалистік Еңбек Ері, кеме капи
таны Төлеген Әлімбетовтың обра
зын үлкен экран бетінен актердің 
сомдауында көре аласыз. 

Қайта жаңғыртудан кейін 
елдегі барлық аймақтармен шетел 
қонақтары да музейге көптеп келу
де. Бір ғана мысал, реэкспозиция
дан соң 7356 көрермен осында аял
дапты.

Біз мән беретін бір нәрсе бар. 
Аралдағы «Балықшылар» музейі – 
әлем туристеріне ұялмай көрсететін 
керемет орын. Қазақстан түгілі, 
Орта Азияда жоқ мұндай жәдігерлер 
жиынтығы сақталған үй бізге де, 
бізден кейінгі буынға да керек.

Суретті түсірген, 
Б.ЕСЖАНОВ

Біз көрген ғимарат әу баста орыс көпесінің үйі болған деседі. 
1897 жылы салыныпты дейді білетіндер. ХІХ ғасырда Арал 
теңізінің бар балығын саудалаған мықтының бірі шығар, 
бәлкім. Бірақ тарихтағы Қазан төңкерісінен кейін бұл үй 
«Қызыл мүйіс» дейтін орталық болған көрінеді. Теңізден оралған 
балықшылардың кеңсесі ретінде пайдаға жарапты. 

Арадағы ғасырға жуық уақыттан соң бұл ғимаратты қала 
орталығына жылжытқан көрінеді. Дұрысы, 2003 жылы Арал 
қаласының 100 жылдығы тойланды. Сонда мұны музей етіп 
жасақтап, балықшы қауымның тарихын қайта жандандыру 
жұмыстары қолға алынған еді.

Теңізді 
сағынсаңыз...

Ержан ҚОЖАСОВ,
«Сыр бойы»Sb

Буындардың ауруына көптеген түрлі
жағдайлар себеп болады. Көбіне, бұл – жас
ұлғая келе, түрлі жарақаттар, зат алмасуы,
қанайналымының бұзылуы, остеофиттер
мен тұздардың пайда болуы, және де
бұлшық еттер мен сіңірлердің әлсізденуі
болып табылады. Бұндай патологиялық
процестер артрит, артроз, остеохондроз,
подагра және басқа да буын ауруларының 
туындауына әкеледі.
Буын ауруларына көбіне: жамбас, тізе,
табан буындары, омыртқа жотасы мен
саусақ буындары шалдығады.

Дерт кей кездері симптомсыз жүреді: 
жайсыздық, буындардың қызаруы мен ісінуі, 
бұлшық еттердің әлсіздігі. Бұндай жағдайлар 
кезінде, науқас пайда болған жағымсыз 
жайттарға үлкен мән бермеуі мүмкін, алайда 
ауру бұл уақытта жаңа буын байламдарын 
аурушаңдық күйге тарта отыра, асқына түседі.

Емді уақытылы қабылдамау қайтымсыз 
салдарға ұшыратып, ақыр соңында, мүге
дектікке әкелетінін түсіну аса маңызды.

Тірекқимыл аппараты ауруларын 
емдеу үшін ғалымдар қуатты табиғи 
парафармацевтикалық «Артрорезерв» пре
паратын әзірлеп шығарды. Препараттың 
ерекшелігі – құрамы тиімді және пайда
лы компоненттерге өте бай, ол сүйек пен 
шеміршек тіндерінің жұмысын қалпына 
келтіріп, бұлшық еттер, байламдар мен 
сіңірлердің икемділігін жақсартып, буындарға 
кешенді түрде әсер етеді. Препарат сино
виалды қабықты қалпына келтіріп, сино
виалды сұйықтықтың қажетті мөлшерде 
өндірілуін ынталандырады, осының 

нәтижесінде буындардың икемділігі қалыпқа 
келіп, сүйектер арасындағы қажалу азая
ды. Қолданыстың алғашқы кезеңіндеақ, 
науқастың жағдайы едәуір жақсарып, ауру 
белгілері жойылады, еркін жүріп тұру қалпына 
келеді. «Артрорезерв» курстық қолданудан 
кейін, көптеген сүйек ауруларын толығымен 
жойып, адамды салауатты күйге қайтаруға 
қабілетті.

«Артрорезерв» Еуропалық ревмато
логтармен мақұлданған, отандық және 
халықаралық сертификаттарға ие. Сондайақ, 
біздің мамандар басқа да ауруларға арналған 
курстық бағдарламаны таңдап бере алады. 
Орталығымыз инновациялық еуропалық және 
батыс препараттарын қолданады, олар жақсы 
нәтиже көрсетеді. 

Сіз оларды біздің орталығымыздан, Ал
маты қ., Абай даңғылы 151 мекенжайындағы, 
«Алатау» Бизнес Орталығынан сатып ала 
аласыз және ТМДның кез келген жеріне 
курьерлік жеткізілімге тапсырыс бере аласыз

АЛ СІЗДІҢ БУЫНДАРЫҢЫЗ ҚАЛПЫНДА МА?
НАЗАР АУДАРЫҢЫЗ!

НАУҚАН ЖҮРУДЕ!
АРТРОРЕЗЕРВ КУРСТЫҚ

БАҒДАРЛАМАСЫНА
ТАПСЫРЫС БЕРСЕҢІЗ, -30%
ЖЕҢІЛДІККЕ ИЕ БОЛАСЫЗ!

Негізгі әсер етуші заттар: препарат құрамына химиялық құрауыштар кірмейді.
Мөлшері және қолдану тәсілі: қабылдау ұзақтығы 1 айдан бастап.
Қарсы көрсетімдері: жеке құрауыштардың сәйкес келмеуі, жүктілік, бала емізу

Мына телефон бойынша тірек-қимыл аппараты аурулары
жөнінде кеңес ала аласыз және «Артрорезервке» тапсырыс

бере аласыз 8 705 925 54 24 немесе artroreserve.kz сайты арқылы.

Кесене маңында көпшілікке 
арналған орындықтар бар. Сондай
ақ түнгі аспалы шамдар бұл жердің 
келбетін ашып тұр. Зияраттап 
келушілерге жағдай жасалғаны 
бірден көзге көрінеді.

Бұрын болмаған жеміс көшет
терін егуге Марат Жалпақ байұлы 
демеушілік жасаған. 100 түп түрлі 
жеміс ағаштарымен қоса, қылқан 
жапырақты ағаш көшеттері және 
көпжылдық гүлдер де егілді. Ау
дан әкімі Мұхтар Оразбаевпен 
бірге аудан тұрғындары сенбілік 
ұйым дастырып, көгалдандыру жұ
мыстарына қатысқан болатын.

Қазір көшеттердің біразы бүршік 
жарып тұр. Күтімі келіскен баба 
кесенесінде жемістер өнім беріп,  
ағаштары жайқалар, түрлі гүлдің көз 
жауын алып құлпырар кезі де алыс 
емес.

Жағымды жаңалық мұнымен 
тоқтамайды. Қазалы ауданының 
Құрметті азаматы, облыстық мәс
лихат депутаты, белгілі кәсіп кер 
Ибадулла Тілеп кесене аумағын су
ландыру үшін арнайы насос алып 
берді. Су тапшылығы білінетін ау
данда мұндай керек дүниенің бол
ғаны да маңызды.

Қазалы ауданы

Күтімі келіскен кесене
Биыл Қазалы ауданындағы Жанқожа батыр кесенесінің 

салынғанына 30 жыл толады. Бұған дейін де жан-жағына тал-
терек егіліп, жайқалған қасиетті орын маңына биыл жеміс 
ағаштары отырғызылды.

Жұмабек ТАБЫНБАЕВ,
«Сыр бойы»Sb

 ̶  Роза Тәжібайқызы – өзінің тама
ша әндерімен әлемді аралаған жан. Ол 
киелі сахнаны жантәнімен жақсы көрді. 
Аты аталған бойда көрерменнің қол 
шапалақтауынан қуат алып, әсем дауысы
мен тыңдаушысын елітіп әкететін. Соның 
арқасында елінің ерке қызына айналды. 
Өзі сондай ғажайып, ерекше жаралған жан 
еді,  ̶  деді Н.Нүсіпжанов.

Әншінің репертуарында қазақтың 
халық әндері, атақты композиторлардың 
шығармалары және орыс, өзбек, тәжік, 
украин, грузин, әзербайжан, қырғыз, 
моңғол, чех, венгр, қытай, корей, үнді, 
швед халықтарының әндері үйлесімді 
көрініс тапты. Алаштың ақ маңдайлы 
ару қызы әнді қай тілде айтса да, сахна
ны жатырқамайтын, кез келген жерде 
құйқылжыта орындап, халықтың құрмет
қошеметіне бөленіп жүрді.

̶  Роза апамның ерекше қасиеті – өзінің 
ізінен ерген бауырларына үнемі жаны 
ашып, ақылын айтып жүретін. Біз ұлттық 
намысты сол кісінің бойынан көріп өстік. 
Оның әнді нақышына келтіріп шырқауы 
– қазақ өнеріндегі қайталанбас құбылыс. 
Елі үшін аянбай тер төккен тұлғаны халық 
ешуақытта ұмытпайды. Дәуір тұлғасының 
ғасырға жуық еңбегі әрбір қазақтың 
жүрегінде мәңгіге сақталуы тиіс, ̶  деді 
А.Қоразбаев.

Роза Тәжібайқызының ұлттық киімі 
бойына қона кететін, ерекше образдары
мен киелі сахнаның көркін ашып, бұлбұл 
құстай сайраған ғажап үні тыңдарманның 
құлақ құрышын қандыратын. Әлемдік 
деңгейдегі айтулы орындаушылармен бір 
сахнада қатар тұрып, өнер көрсеткен әйгілі 
әнші дарынымен және орындаушылық 
шеберлігімен өз халқының ғана емес, ән 
сапарымен барған барлық елдің ерекше 
құрметі мен сүйіспеншілігіне ие болды. 
Ұлы Отан соғысы жылдарында жауын
герлерге рух берді, ал соғыстан кейінгі 
кезеңде тыңдаушыларды әсем әндерімен 
қуантты.

Айта кетейік, Роза Тәжібайқызы  Халық 
қаһарманы атағына ие болған. Ол өмірінің 
70 жылдан астамын сахнада өткізіп, 
әлемнің 50ден аса елінде болып, 25 тілде 
ән шырқаған. Сөйтіп қазақ халқының 
дәстүрлі мәдениеті мен өнерінің өркендеп, 
әлемге танылуына үлкен үлес қосты.

«Қолымды 
жеткізгендей 
көкте күнге»

1-бет

Құрылыс заттарын 
қолды етті
Қала тұрғыны полиция басқар ма

сы ның кезекші бөліміне келіп, жеке 
меншік үйдің ауласындағы жалпы құны 
5 миллион теңге тұратын құрылыс затта
рын ұрлап кеткені жөнінде арызданған. 
Ұрлыққа қарсы бағдарлама барысын
да тәртіп сақшылары 45 жастағы қала 
тұрғынын құрықтады. Оған Қылмыстық 
кодекстің 188бабы 3бөлігінің 13 
тармағымен сотқа дейінгі  тергептексе
ру  жүргізілуде. Күдікті уақытша ұстау 
изоляторына қамалды.

Интернет-алаяқтық 
көбейген
«Полиция департаментінің қызмет

керлері жыл бойы атқарған шаралардың 
нәтижесінде өңірімізде қылмыстық 

ахуал  тұрақталды. 10 мың халыққа 
шақ қанда қылмыс деңгейі республи
када 89 бірлікті құраса, облыста бұл 
көрсеткіш 41ді құрап, ахуалы тұрақты 
аймақтың біріміз», − деді облыстық по
лиция департаментінің бастығы, по
лиция полковнигі Бектөре Сұлтан об
лыс тұрғындары  алдында есептік 
кездесуінде.

Онлайн өткен есеп беру барысында 
департамент бастығы кейінгі уақытта 
алаяқтық фактілерінің көбейгенін айтты. 
Есепті мерзімде 676 қылмыс  тіркелді. 
Интернеталаяқтық артқан.

Ұялы телефонын 
сұрап алып...

Сырдария ауданында біреудің ұялы 
телефонын сұрап, ақпараттық жүйесіне 
заңсыз кіру арқылы банк қосымшасынан 
1 млн теңге көлемінде заттай несие 
рәсімдеп алған оқиға тіркелді. 

Жедел іздестіру ісшаралары бары

сында полицейлер ұрлық жасаған облыс 
тұрғынын ұстады. Қылмыстық кодекстің 
188бабы 2бөлігі 4тармағымен сотқа 
дейінгі тергептексеру жүргізілуде.

Алдап несие алдырған
Қалалық полиция басқармасына 52 

жастағы қала тұрғыны жүгініп, алаяқтық 
әрекеттің құрбаны болғанын айтқан. 
Танысы қомақты көлемде несие алып 
беремін деп 5 млн 600 мың теңге несиені 
өзіне алдап алған. Қылмысты ашу бой
ынша жеделтергеу тобы құрылды. 
Нәтижесінде 49 жастағы қала тұрғыны 
ұсталды. Оған Қылмыстық кодекстің 
190бабы 3бөлігі бойынша сотқа дейінгі 
тергептексеру жүргізілуде. Күдіктіге 
қатысты ешқайда кетпеу және тиісті 
мінезқұлық туралы қолхат түрінде 
бұлтартпау шарасы таңдалды.

Дайындаған: 
Гүлбану МАҚАЖАН,

«Сыр бойы»


